
କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟାଂ
ଷଷ୍ଠକାଣ୍ଡେ  ଦ୍ଵିତୀୟଃ  ପ୍ରଶ୍ନଃ  –
ସୋମମନ୍ତ୍ରବ୍ରାହ୍ମଣନିରୂପଣଂ

ଓ -ନ୍ନମଃ  ପରମାତ୍ମନେ , ଶ୍ରୀ  ମହାଗଣପତୟେ  ନମଃ ,
ଶ୍ରୀ  ଗୁରୁଭ୍ୟୋ  ନମଃ  ।  ହ॒ରିଃ॒  ଓମ୍  ॥

ୟଦୁ॒ଭୌ  ଵି॒ମୁଚ୍ୟା॑ -ଽଽତି॒ଥ୍ୟ -ଙ୍ଗୃ॑ହ୍ଣୀ॒ୟା -
ଦ୍ୟ॒ଜ୍ଞଂ -ଵିଁଚ୍ଛି॑ନ୍ଦ୍ୟା॒ -ଦ୍ୟଦୁ॒ଭାଵ -ଵି॑ମୁଚ୍ୟ॒
ୟଥା -ଽନା॑ଗତାୟା -ଽଽତି॒ଥ୍ୟ -ଙ୍କ୍ରି॒ୟତେ॑  ତା॒ଦୃଗେ॒ଵ  ତ
-ଦ୍ଵିମୁ॑କ୍ତୋ॒ -ଽନ୍ୟୋ॑ -ଽନ॒ଡ୍ଵା -ନ୍ଭଵ॒ତ୍ୟ
ଵି॑ମୁକ୍ତୋ॒ -ଽନ୍ୟୋ -ଽଥା॑ -ଽଽତି॒ଥ୍ୟ -ଙ୍ଗୃ॑ହ୍ଣାତି
ୟ॒ଜ୍ଞସ୍ୟ॒  ସନ୍ତ॑ତ୍ୟୈ॒  ପତ୍ନ୍ୟ॒ନ୍ଵାର॑ଭତେ॒
ପତ୍ନୀ॒  ହି  ପାରୀ॑ଣହ୍ୟ॒ସ୍ୟେଶେ॒  ପତ୍ନି॑ୟୈ॒
ଵାନୁ॑ମତ॒ -ନ୍ନିର୍ଵ॑ପତି॒  ୟଦ୍ଵୈ  ପତ୍ନୀ॑  ୟ॒ଜ୍ଞସ୍ୟ॑
କ॒ରୋତି॑  ମିଥୁ॒ନ -ନ୍ତଦଥୋ॒  ପତ୍ନି॑ୟା  ଏ॒ଵୈ - [ପତ୍ନି॑ୟା
ଏ॒ଵ , ଏ॒ଷ ] 1

-ଷ  ୟ॒ଜ୍ଞସ୍ୟା᳚ନ୍ଵାର॒ଭୋଂ  ଽନ॑ଵଚ୍ଛିତ୍ତ୍ୟୈ॒  ୟାଵ॑ -
ଦ୍ଭି॒ର୍ଵୈ  ରାଜା॑ -ଽନୁଚ॒ରୈରା॒ଗଚ୍ଛ॑ତି॒
ସର୍ଵେ᳚ଭ୍ୟୋ॒  ଵୈ  ତେଭ୍ୟ॑  ଆତି॒ଥ୍ୟ -ଙ୍କ୍ରି॑ୟତେ॒
ଛନ୍ଦାଗ୍ ମ୍॑ସି॒  ଖଲୁ॒  ଵୈ  ସୋମ॑ସ୍ୟ॒  ରାଜ୍ଞୋ॑ -
ଽନୁଚ॒ରାଣ୍ୟ॒ଗ୍ନେ -ରା॑ତି॒ଥ୍ୟମ॑ସି॒  ଵିଷ୍ଣ॑ଵେ॒
ତ୍ଵେତ୍ୟା॑ହ  ଗାୟତ୍ରି॒ୟା  ଏ॒ଵୈତେନ॑  କରୋତି॒
ସୋମ॑ସ୍ୟା -ଽଽତି॒ଥ୍ୟମ॑ସି॒  ଵିଷ୍ଣ॑ଵେ॒  ତ୍ଵେତ୍ୟା॑ହ
ତ୍ରି॒ଷ୍ଟୁଭ॑  ଏ॒ଵୈତେନ॑
କରୋ॒ତ୍ୟତି॑ଥେରାତି॒ଥ୍ୟମ॑ସି॒  ଵିଷ୍ଣ॑ଵେ॒
ତ୍ଵେତ୍ୟା॑ହ॒  ଜଗ॑ତ୍ୟା  [ଜଗ॑ତ୍ୟୈ , ଏ॒ଵୈତେନ॑ ] 2

ଏ॒ଵୈତେନ॑  କରୋତ୍ୟ॒ଗ୍ନୟେ᳚  ତ୍ଵା
ରାୟସ୍ପୋଷ॒ଦାଵ୍ନ୍ନେ॒  ଵିଷ୍ଣ॑ଵେ॒
ତ୍ଵେତ୍ୟା॑ହାନୁ॒ଷ୍ଟୁଭ॑  ଏ॒ଵୈତେନ॑  କରୋତି
ଶ୍ୟେ॒ନାୟ॑  ତ୍ଵା  ସୋମ॒ଭୃତେ॒  ଵିଷ୍ଣ॑ଵେ॒  ତ୍ଵେତ୍ୟା॑ହ
ଗାୟତ୍ରି॒ୟା  ଏ॒ଵୈତେନ॑  କରୋତି॒  ପଞ୍ଚ॒  କୃତ୍ଵୋ॑



ଗୃହ୍ଣାତି॒  ପଞ୍ଚା᳚କ୍ଷରା  ପ॒ଙ୍କ୍ତିଃ  ପାଙ୍କ୍ତୋ॑
ୟ॒ଜ୍ଞୋ  ୟ॒ଜ୍ଞମେ॒ଵାଵ॑  ରୁନ୍ଧେ  ବ୍ରହ୍ମଵା॒ଦିନୋ॑
ଵଦନ୍ତି॒  କସ୍ମା᳚ -ଥ୍ସ॒ତ୍ୟା -ଦ୍ଗା॑ୟତ୍ରି॒ୟା  ଉ॑ଭ॒ୟତ॑
ଆତି॒ଥ୍ୟସ୍ୟ॑  କ୍ରିୟତ॒  ଇତି॒  ୟଦେ॒ଵା -ଽଦ -ସ୍ସୋମ॒ମା - [
ୟଦେ॒ଵା -ଽଦ -ସ୍ସୋମ॒ମା , ଆହ॑ର॒ -ତ୍ତସ୍ମା᳚ -] 3

-ଽହ॑ର॒ -ତ୍ତସ୍ମା᳚ -ଦ୍ଗାୟତ୍ରି॒ୟା  ଉ॑ଭ॒ୟତ॑
ଆତି॒ଥ୍ୟସ୍ୟ॑  କ୍ରିୟତେ  ପୁ॒ରସ୍ତା᳚ଚ୍ଚୋ॒
ପରି॑ଷ୍ଟାଚ୍ଚ॒  ଶିରୋ॒  ଵା  ଏ॒ତ -ଦ୍ୟ॒ଜ୍ଞସ୍ୟ॒
ୟଦା॑ତି॒ଥ୍ୟ -ନ୍ନଵ॑କପାଲଃ  ପୁରୋ॒ଡାଶୋ॑  ଭଵତି॒
ତସ୍ମା᳚ନ୍ନଵ॒ଧା  ଶିରୋ॒  ଵିଷ୍ୟୂ॑ତ॒ -ନ୍ନଵ॑କପାଲଃ
ପୁରୋ॒ଡାଶୋ॑  ଭଵତି॒  ତେ
ତ୍ରୟ॑ସ୍ତ୍ରିକପା॒ଲାସ୍ତ୍ରି॒ଵୃତା॒  ସ୍ତୋମେ॑ନ॒
ସମ୍ମି॑ତା॒ସ୍ତେଜ॑ସ୍ତ୍ରି॒ଵୃ -ତ୍ତେଜ॑  ଏ॒ଵ
ୟ॒ଜ୍ଞସ୍ୟ॑  ଶୀ॒ର୍॒ଷ -ନ୍ଦ॑ଧାତି॒  ନଵ॑କପାଲଃ
ପୁରୋ॒ଡାଶୋ॑  ଭଵତି॒  ତେ
ତ୍ରୟ॑ସ୍ତ୍ରିକପା॒ଲାସ୍ତ୍ରି॒ଵୃତା᳚  ପ୍ରା॒ଣେନ॒
ସମ୍ମି॑ତାସ୍ତ୍ରି॒ଵୃଦ୍ଵୈ  [ ] 4

ପ୍ରା॒ଣ -ସ୍ତ୍ରି॒ଵୃତ॑ମେ॒ଵ  ପ୍ରା॒ଣମ॑ଭିପୂ॒ର୍ଵଂ -
ୟଁ॒ଜ୍ଞସ୍ୟ॑  ଶୀ॒ର୍॒ଷ -ନ୍ଦ॑ଧାତି  ପ୍ର॒ଜାପ॑ତେ॒ର୍ଵା
ଏ॒ତାନି॒  ପକ୍ଷ୍ମା॑ଣି॒  ୟଦ॑ଶ୍ଵଵା॒ଲା  ଐ᳚କ୍ଷ॒ଵୀ
ତି॒ରଶ୍ଚୀ॒  ୟଦାଶ୍ଵ॑ଵାଲଃ  ପ୍ରସ୍ତ॒ରୋ
ଭଵ॑ତ୍ୟୈକ୍ଷ॒ଵୀ  ତି॒ରଶ୍ଚୀ᳚  ପ୍ର॒ଜାପ॑ତେରେ॒ଵ
ତଚ୍ଚକ୍ଷୁ॒ -ସ୍ସମ୍ଭ॑ରତି  ଦେ॒ଵା  ଵୈ  ୟା
ଆହୁ॑ତୀ॒ରଜୁ॑ହଵୁ॒ସ୍ତା  ଅସୁ॑ରା  ନି॒ଷ୍କାଵ॑ମାଦ॒ -
ନ୍ତେ  ଦେ॒ଵାଃ  କା᳚ର୍ ଷ୍ମ॒ର୍ୟ॑ମପଶ୍ୟନ୍  କର୍ମ॒ଣ୍ୟୋ॑
ଵୈ  କର୍ମୈ॑ନେନ  କୁର୍ଵୀ॒ତେତି॒  ତେ  କା᳚ର୍ ଷ୍ମର୍ୟ॒ମୟା᳚ -
ନ୍ପରି॒ଧୀ - [-ନ୍ପରି॒ଧୀନ୍ , ଅ॒କୁ॒ର୍ଵ॒ତ॒  ତୈର୍ଵୈ ] 5

-ନ॑କୁର୍ଵତ॒  ତୈର୍ଵୈ  ତେ  ରକ୍ଷା॒ଗ୍॒ସ୍ୟପା᳚ଘ୍ନତ॒  ୟ -
ତ୍କା᳚ର୍ ଷ୍ମର୍ୟ॒ମୟାଃ᳚  ପରି॒ଧୟୋ॒  ଭଵ॑ନ୍ତି॒
ରକ୍ଷ॑ସା॒ମପ॑ହତ୍ୟୈ॒  ସଗ୍ଗ୍  ସ୍ପ॑ର୍ ଶୟତି॒
ରକ୍ଷ॑ସା॒ମନ॑ନ୍ଵ -ଵଚାରାୟ॒  ନ  ପୁ॒ରସ୍ତା॒ -ତ୍ପରି॑
ଦଧାତ୍ୟାଦି॒ତ୍ୟୋ  ହ୍ୟେ॑ଵୋଦ୍ୟ -ନ୍ପୁ॒ରସ୍ତା॒ -
ଦ୍ରକ୍ଷାଗ୍॑ସ୍ୟପ॒ହନ୍ତ୍ୟୂ॒ର୍ଧ୍ଵେ  ସ॒ମିଧା॒ଵା
ଦ॑ଧାତ୍ୟୁ॒ପରି॑ଷ୍ଟାଦେ॒ଵ  ରକ୍ଷା॒ଗ୍॒ସ୍ୟପ॑  ହନ୍ତି॒
ୟଜୁ॑ଷା॒ -ଽନ୍ୟା -ନ୍ତୂ॒ଷ୍ଣୀମ॒ନ୍ୟା -
ମ୍ମି॑ଥୁନ॒ତ୍ଵାୟ॒  ଦ୍ଵେ  ଆ  ଦ॑ଧାତି  ଦ୍ଵି॒ପା -
ଦ୍ୟଜ॑ମାନଃ॒  ପ୍ରତି॑ଷ୍ଠିତ୍ୟୈ  ବ୍ରହ୍ମଵା॒ଦିନୋ॑  ଵଦ - [
ଵଦନ୍ତି , ଅ॒ଗ୍ନିଶ୍ଚ॒  ଵା ] 6



-ନ୍ତ୍ୟ॒ଗ୍ନିଶ୍ଚ॒  ଵା  ଏ॒ତୌ  ସୋମ॑ଶ୍ଚ  କ॒ଥା  ସୋମା॑ୟା -
ଽଽତି॒ଥ୍ୟ -ଙ୍କ୍ରି॒ୟତେ॒  ନାଗ୍ନୟ॒  ଇତି॒
ୟଦ॒ଗ୍ନାଵ॒ଗ୍ନି -ମ୍ମ॑ଥି॒ତ୍ଵା  ପ୍ର॒ହର॑ତି॒
ତେନୈ॒ଵାଗ୍ନୟ॑  ଆତି॒ଥ୍ୟ -ଙ୍କ୍ରି॑ୟ॒ତେ  ଽଥୋ॒
ଖଲ୍ଵା॑ହୁର॒ଗ୍ନି -ସ୍ସର୍ଵା॑  ଦେ॒ଵତା॒  ଇତି॒
ୟଦ୍ଧ॒ଵିରା॒ସାଦ୍ୟା॒ଗ୍ନି -ମ୍ମନ୍ଥ॑ତି  ହ॒ଵ୍ୟାୟୈ॒ଵା -
ଽଽସ॑ନ୍ନାୟ॒  ସର୍ଵା॑  ଦେ॒ଵତା॑  ଜନୟତି  ॥  7 ॥
(ପତ୍ନି॑ୟା  ଏ॒ଵ  – ଜଗ॑ତ୍ୟା॒  – ଆ  – ତ୍ରି॒ଵୃଦ୍ଵୈ  –
ପ॑ରି॒ଧୀନ୍  – ଵ॑ଦ॒ନ୍ତ୍ୟେ  – କ॑ଚତ୍ଵାରିଗ୍ ମ୍ଶଚ୍ଚ ) (
ଅ . 1)

ଦେ॒ଵା॒ସୁ॒ରା -ସ୍ସଂ ୟଁ॑ତ୍ତା  ଆସ॒ -ନ୍ତେ  ଦେ॒ଵା  ମି॒ଥୋ
ଵିପ୍ରି॑ୟା  ଆସ॒ -ନ୍ତେ᳚ -ଽ (1॒ )ନ୍ୟୋ᳚ -ଽନ୍ୟସ୍ମୈ॒
ଜ୍ୟୈଷ୍ଠ୍ୟା॒ୟାତି॑ଷ୍ଠମାନାଃ  ପଞ୍ଚ॒ଧା
ଵ୍ୟ॑କ୍ରାମନ୍ନ॒ଗ୍ନିର୍ଵସୁ॑ଭି॒ -ସ୍ସୋମୋ॑
ରୁ॒ଦ୍ରୈରିନ୍ଦ୍ରୋ॑  ମ॒ରୁଦ୍ଭି॒ -ର୍ଵରୁ॑ଣ  ଆଦି॒ତ୍ୟୈ -
ର୍ବୃହ॒ସ୍ପତି॒ -ର୍ଵିଶ୍ଵୈ᳚ର୍ଦେ॒ଵୈସ୍ତେ॑
ଽମନ୍ୟ॒ନ୍ତାସୁ॑ରେଭ୍ୟୋ॒  ଵା  ଇ॒ଦ -
ମ୍ଭ୍ରାତୃ॑ଵ୍ୟେଭ୍ୟୋ  ରଦ୍ଧ୍ୟାମୋ॒  ୟନ୍ମି॒ଥୋ
ଵିପ୍ରି॑ୟା॒ -ସ୍ସ୍ମୋ  ୟା  ନ॑  ଇ॒ମାଃ
ପ୍ରି॒ୟାସ୍ତ॒ନୁଵ॒ସ୍ତା -ସ୍ସ॒ମଵ॑ଦ୍ୟାମହୈ॒  ତାଭ୍ୟ॒ -
ସ୍ସ  ନିର୍ -ଋ॑ଚ୍ଛା॒ଦ୍ୟୋ  [ନିର୍ -ଋ॑ଚ୍ଛା॒ଦ୍ୟଃ , ନଃ॒
ପ୍ର॒ଥ॒ମୋ᳚ (1॒ )-ଽନ୍ୟୋ᳚ ] 8

ନଃ॑  ପ୍ରଥ॒ମୋ᳚ (1॒ )-ଽନ୍ୟୋ᳚ -ଽନ୍ୟସ୍ମୈ॒
ଦ୍ରୁହ୍ୟା॒ଦିତି॒  ତସ୍ମା॒ଦ୍ୟ -ସ୍ସତା॑ନୂନପ୍ତ୍ରିଣା -
ମ୍ପ୍ରଥ॒ମୋ  ଦ୍ରୁହ୍ୟ॑ତି॒  ସ  ଆର୍ତି॒ମାର୍ଚ୍ଛ॑ତି॒  ୟ -
ତ୍ତା॑ନୂନ॒ପ୍ତ୍ରଗ୍ ମ୍  ସ॑ମଵ॒ଦ୍ୟତି॒
ଭ୍ରାତୃ॑ଵ୍ୟାଭିଭୂତ୍ୟୈ॒  ଭଵ॑ତ୍ୟା॒ତ୍ମନା॒  ପରା᳚ -
ଽସ୍ୟ॒  ଭ୍ରାତୃ॑ଵ୍ୟୋ  ଭଵତି॒  ପଞ୍ଚ॒  କୃତ୍ଵୋ -ଽଵ॑ଦ୍ୟତି
ପଞ୍ଚ॒ଧା  ହି  ତେ  ତ -ଥ୍ସ॑ମ॒ଵାଦ୍ୟ॒ନ୍ତାଥୋ॒
ପଞ୍ଚା᳚କ୍ଷରା  ପ॒ଙ୍କ୍ତିଃ  ପାଙ୍କ୍ତୋ॑  ୟ॒ଜ୍ଞୋ
ୟ॒ଜ୍ଞମେ॒ଵାଵ॑  ରୁନ୍ଧ॒  ଆପ॑ତୟେ  ତ୍ଵା
ଗୃହ୍ଣା॒ମୀତ୍ୟା॑ହ  ପ୍ରା॒ଣୋ  ଵା  [ପ୍ରା॒ଣୋ  ଵୈ , ଆପ॑ତିଃ ] 9

ଆପ॑ତିଃ  ପ୍ରା॒ଣମେ॒ଵ  ପ୍ରୀ॑ଣାତି॒  ପରି॑ପତୟ॒
ଇତ୍ୟା॑ହ॒  ମନୋ॒  ଵୈ  ପରି॑ପତି॒ର୍ମନ॑  ଏ॒ଵ  ପ୍ରୀ॑ଣାତି॒
ତନୂ॒ନପ୍ତ୍ର॒  ଇତ୍ୟା॑ହ  ତ॒ନୁଵୋ॒  ହି  ତେ  ତା -
ସ୍ସ॑ମ॒ଵାଦ୍ୟ॑ନ୍ତ  ଶାକ୍ଵ॒ରାୟେତ୍ୟା॑ହ॒  ଶକ୍ତ୍ୟୈ॒
ହି  ତେ  ତା -ସ୍ସ॑ମ॒ଵାଦ୍ୟ॑ନ୍ତ॒  ଶକ୍ମ॒ -
ନ୍ନୋଜି॑ଷ୍ଠା॒ୟେତ୍ୟା॒ହୌଜି॑ଷ୍ଠ॒ଗ୍ ମ୍॒  ହି  ତେ  ତ



ଦା॒ତ୍ମନ॑ -ସ୍ସମ॒ଵାଦ୍ୟ॒ନ୍ତା –ନା॑ଧୃଷ୍ଟ -
ମସ୍ୟନାଧୃ॒ଷ୍ୟ -ମିତ୍ୟା॒ହା -ଽନା॑ଧୃଷ୍ଟ॒ଗ୍ଗ୍॒
ହ୍ୟେ॑ତଦ॑ନାଧୃ॒ଷ୍ୟ -ନ୍ଦେ॒ଵାନା॒ -ମୋଜ॒  [ଦେ॒ଵାନା॒ -
ମୋଜଃ॑ , ଇତ୍ୟା॑ହ ] 10

ଇତ୍ୟା॑ହ  ଦେ॒ଵାନା॒ଗ୍॒  ହ୍ୟେ॑ତଦୋଜୋ॑ -ଽଭିଶସ୍ତି॒ପା
ଅ॑ନଭିଶସ୍ତେ॒ନ୍ୟମିତ୍ୟା॑ହା -ଭିଶସ୍ତି॒ପା  ହ୍ୟେ॑ତଦ॑  -
ନଭିଶସ୍ତେ॒ନ୍ୟମନୁ॑  ମେ  ଦୀ॒କ୍ଷା -ନ୍ଦୀ॒କ୍ଷାପ॑ତି -
ର୍ମନ୍ୟତା॒ମିତ୍ୟା॑ହ  ୟଥାୟ॒ଜୁରେ॒ଵୈତ -ଦ୍ଘୃ॒ତଂ -ଵୈଁ
ଦେ॒ଵା  ଵଜ୍ର॑ -ଙ୍କୃ॒ତ୍ଵା  ସୋମ॑ମଘ୍ନ -ନ୍ନନ୍ତି॒କମି॑ଵ॒
ଖଲୁ॒  ଵା  ଅ॑ସ୍ୟୈ॒ତଚ୍ଚ॑ରନ୍ତି॒  ୟ -
ତ୍ତା॑ନୂନ॒ପ୍ତ୍ରେଣ॑  ପ୍ର॒ଚର॑ନ୍ତ୍ୟ॒ଗ୍ ମ୍॒  ଶୁରଗ୍ 
ମ୍॑  ଶୁସ୍ତେ  ଦେଵ  ସୋ॒ମା -ଽଽ  ପ୍ୟା॑ୟତା॒ -ମିତ୍ୟା॑ହ॒  ୟ - [-
ମିତ୍ୟା॑ହ॒  ୟତ୍ , ଏ॒ଵାସ୍ୟା॑ -] 11

-ଦେ॒ଵାସ୍ୟା॑ -ପୁଵା॒ୟତେ॒  ୟନ୍ମୀୟ॑ତେ॒ -
ତଦେ॒ଵାସ୍ୟୈ॒ତେନା -ଽଽ  ପ୍ୟା॑ୟୟ॒ତ୍ୟା
ତୁଭ୍ୟ॒ମିନ୍ଦ୍ରଃ॑  ପ୍ୟାୟତା॒ମା  ତ୍ଵମିନ୍ଦ୍ରା॑ୟ
ପ୍ୟାୟ॒ସ୍ଵେତ୍ୟା॑ -ହୋ॒ଭାଵେ॒ଵେନ୍ଦ୍ର॑ -ଞ୍ଚ॒  ସୋମ॒ -
ଞ୍ଚା -ଽଽପ୍ୟା॑ୟୟ॒ତ୍ୟା  ପ୍ୟା॑ୟୟ॒  ସଖୀ᳚ନ୍ -ଥ୍ସ॒ନ୍ୟା
ମେ॒ଧୟେତ୍ୟା॑ହ॒ର୍ତ୍ଵିଜୋ॒  ଵା  ଅ॑ସ୍ୟ॒  ସଖା॑ୟ॒ସ୍ତା -
ନେ॒ଵା -ଽଽପ୍ୟା॑ୟୟତି  ସ୍ଵ॒ସ୍ତି  ତେ॑  ଦେଵ  ସୋମ
ସୁ॒ତ୍ୟାମ॑ଶୀ॒ୟେ - [ସୁ॒ତ୍ୟାମ॑ଶୀ॒ୟ , ଇତ୍ୟା॑ହା॒
ଽଽଶିଷ॑ -] 12

-ତ୍ୟା॑ହା॒  ଽଽଶିଷ॑ -ମେ॒ଵୈତାମା  ଶା᳚ସ୍ତେ॒  ପ୍ର  ଵା
ଏ॒ତେ᳚ -ଽସ୍ମା -ଲ୍ଲୋ॒କାଚ୍ଚ୍ୟ॑ଵନ୍ତେ॒  ୟେ  ସୋମ॑ମା -
ପ୍ୟା॒ୟୟ॑ନ୍ତ୍ୟ -ନ୍ତରିକ୍ଷଦେଵ॒ତ୍ୟୋ॑  ହି  ସୋମ॒
ଆପ୍ୟା॑ୟିତ॒  ଏଷ୍ଟା॒  ରାୟଃ॒  ପ୍ରେଷେ  ଭଗା॒ୟେତ୍ୟା॑ହ॒
ଦ୍ୟାଵା॑ପୃଥି॒ଵୀଭ୍ୟା॑ମେ॒ଵ  ନ॑ମ॒ସ୍କୃତ୍ୟା॒ସ୍ମି -
ଲ୍ଲୋଁ॒କେ  ପ୍ରତି॑  ତିଷ୍ଠନ୍ତି  ଦେଵାସୁ॒ରା -ସ୍ସଂ 
ୟଁ॑ତ୍ତା  ଆସ॒ -ନ୍ତେ  ଦେ॒ଵା  ବିଭ୍ୟ॑ତୋ॒ -ଽଗ୍ନି -
ମ୍ପ୍ରାଵି॑ଶ॒ -ନ୍ତସ୍ମା॑ଦାହୁର॒ଗ୍ନି -ସ୍ସର୍ଵା॑
ଦେ॒ଵତା॒  ଇତି॒  ତେ᳚ - [ଦେ॒ଵତା॒  ଇତି॒  ତେ , ଅ॒ଗ୍ନିମେ॒ଵ ] 13

-ଽଗ୍ନିମେ॒ଵ  ଵରୂ॑ଥ -ଙ୍କୃ॒ତ୍ଵା  ଽସୁ॑ରାନ॒ଭ୍ୟ॑ଭଵ -
ନ୍ନ॒ଗ୍ନିମି॑ଵ॒  ଖଲୁ॒  ଵା  ଏ॒ଷ  ପ୍ରଵି॑ଶତି॒  ୟୋ॑ -
ଽଵାନ୍ତରଦୀ॒କ୍ଷାମୁ॒ପୈତି॒  ଭ୍ରାତୃ॑ଵ୍ୟାଭିଭୂତ୍ୟୈ॒
ଭଵ॑ତ୍ୟା॒ତ୍ମନା॒  ପରା᳚ -ଽସ୍ୟ॒  ଭ୍ରାତୃ॑ଵ୍ୟୋ
ଭଵତ୍ୟା॒ତ୍ମାନ॑ମେ॒ଵ  ଦୀ॒କ୍ଷୟା॑  ପାତି
ପ୍ର॒ଜାମ॑ଵାନ୍ତରଦୀ॒କ୍ଷୟା॑  ସନ୍ତ॒ରା -ମ୍ମେଖ॑ଲାଗ୍ ମ୍



ସ॒ମାୟ॑ଚ୍ଛତେ  ପ୍ର॒ଜା  ହ୍ୟା᳚ତ୍ମନୋ -ଽନ୍ତ॑ରତରା
ତ॒ପ୍ତଵ୍ର॑ତୋ  ଭଵତି॒  ମଦ॑ନ୍ତୀଭିର୍ମାର୍ଜୟତେ॒  ନିର୍ 
ହ୍ୟ॑ଗ୍ନି -ଶ୍ଶୀ॒ତେନ॒  ଵାୟ॑ତି॒  ସମି॑ଦ୍ଧ୍ୟୈ॒  ୟା  ତେ॑
ଅଗ୍ନେ॒  ରୁଦ୍ରି॑ୟା  ତ॒ନୂରିତ୍ୟା॑ହ॒  ସ୍ଵୟୈ॒ଵୈନ॑ -
ଦ୍ଦେ॒ଵତ॑ୟା  ଵ୍ରତୟତି  ସୟୋନି॒ତ୍ଵାୟ॒  ଶାନ୍ତ୍ୟୈ᳚  ॥  14
॥
(ୟୋ  – ଵା  – ଓଜ॑  – ଆହ॒  ୟ  – ଦ॑ଶୀ॒ୟେ  – ତି॒  ତେ᳚  – ଽଗ୍ନ॒  –
ଏକା॑ଦଶ  ଚ ) (ଅ . 2)

ତେଷା॒ମସୁ॑ରାଣା -ନ୍ତି॒ସ୍ରଃ  ପୁର॑  ଆସ -ନ୍ନୟ॒ସ୍ମ -
ୟ୍ୟ॑ଵ॒ମା -ଽଥ॑  ରଜ॒ତା -ଽଥ॒  ହରି॑ଣୀ॒  ତା  ଦେ॒ଵା  ଜେତୁ॒ -
ନ୍ନାଶ॑କ୍ନୁଵ॒ -ନ୍ତା  ଉ॑ପ॒ସଦୈ॒ଵାଜି॑ଗୀଷ॒ -
ନ୍ତସ୍ମା॑ଦାହୁ॒ର୍ୟଶ୍ଚୈ॒ଵଂ -ଵେଁଦ॒  ୟଶ୍ଚ॒  ନୋପ॒ସଦା॒
ଵୈ  ମ॑ହାପୁ॒ର -ଞ୍ଜ॑ୟ॒ନ୍ତୀତି॒  ତ  ଇଷୁ॒ଗ୍ ମ୍॒
ସମ॑ସ୍କୁର୍ଵତା॒ - ଗ୍ନିମନୀ॑କ॒ଗ୍ ମ୍॒  ସୋମଗ୍ ମ୍॑
ଶ॒ଲ୍ୟଂ -ଵିଁଷ୍ଣୁ॒ -ନ୍ତେଜ॑ନ॒ -ନ୍ତେ᳚ -ଽବ୍ରୁଵ॒ନ୍  କ
ଇ॒ମାମ॑ସିଷ୍ୟ॒ତୀତି॑  [ ] 15

ରୁ॒ଦ୍ର  ଇତ୍ୟ॑ବ୍ରୁଵ -ନ୍ରୁ॒ଦ୍ରୋ  ଵୈ  କ୍ରୂ॒ର -ସ୍ସୋ᳚ -
ଽସ୍ୟ॒ତ୍ଵିତି॒  ସୋ᳚ -ଽବ୍ରଵୀ॒ -ଦ୍ଵରଂ॑ -ଵୃଁଣା  ଅ॒ହମେ॒ଵ
ପ॑ଶୂ॒ନା -ମଧି॑ପତିରସା॒ନୀତି॒  ତସ୍ମା᳚ -ଦ୍ରୁ॒ଦ୍ରଃ
ପ॑ଶୂ॒ନା -ମଧି॑ପତି॒ସ୍ତାଗ୍ ମ୍  ରୁ॒ଦ୍ରୋ -ଽଵା॑ସୃଜ॒ -ଥ୍ସ
ତି॒ସ୍ରଃ  ପୁରୋ॑  ଭି॒ତ୍ତ୍ଵୈଭ୍ୟୋ  ଲୋ॒କେଭ୍ୟୋ - ଽସୁ॑ରା॒
-ନ୍ପ୍ରାଣୁ॑ଦତ॒  ୟଦୁ॑ପ॒ସଦ॑  ଉପସ॒ଦ୍ୟନ୍ତେ॒
ଭ୍ରାତୃ॑ଵ୍ୟପରାଣୁତ୍ୟୈ॒  ନାନ୍ୟାମାହୁ॑ତି -
ମ୍ପୁ॒ରସ୍ତା᳚ -ଜ୍ଜୁହୁୟା॒ -ଦ୍ୟଦ॒ନ୍ୟାମାହୁ॑ତି -
ମ୍ପୁ॒ରସ୍ତା᳚ -ଜ୍ଜୁହୁ॒ୟା - [-ଜ୍ଜୁହୁ॒ୟାତ୍ ,
ଅ॒ନ୍ୟନ୍ମୁଖ॑ -ଙ୍କୁର୍ୟା -] 16

-ଦ॒ନ୍ୟନ୍ମୁଖ॑ -ଙ୍କୁର୍ୟା -ଥ୍ସ୍ରୁ॒ଵେଣା॑ -ଽଘା॒ରମା
ଘା॑ରୟତି  ୟ॒ଜ୍ଞସ୍ୟ॒  ପ୍ରଜ୍ଞା᳚ତ୍ୟୈ॒
ପରାଂ॑ଅତି॒କ୍ରମ୍ୟ॑  ଜୁହୋତି॒  ପରା॑ଚ  ଏ॒ଵୈଭ୍ୟୋ
ଲୋ॒କେଭ୍ୟୋ॒  ୟଜ॑ମାନୋ॒  ଭ୍ରାତୃ॑ଵ୍ୟା॒ -ନ୍ପ୍ର
ଣୁ॑ଦତେ॒  ପୁନ॑ରତ୍ୟା॒କ୍ରମ୍ୟୋ॑ପ॒ସଦ॑ -ଞ୍ଜୁହୋତି
ପ୍ର॒ଣୁଦ୍ୟୈ॒ଵୈଭ୍ୟୋ  ଲୋ॒କେଭ୍ୟୋ॒
ଭ୍ରାତୃ॑ଵ୍ୟାଞ୍ଜି॒ତ୍ଵା  ଭ୍ରା॑ତୃଵ୍ୟଲୋ॒କ -
ମ॒ଭ୍ୟାରୋ॑ହତି  ଦେ॒ଵା  ଵୈ  ୟାଃ  ପ୍ରା॒ତରୁ॑ପ॒ସଦ॑
ଉ॒ପାସୀ॑ଦ॒ -ନ୍ନହ୍ନ॒ସ୍ତାଭି॒ରସୁ॑ରା॒ -
ନ୍ପ୍ରାଣୁ॑ଦନ୍ତ॒  ୟା -ସ୍ସା॒ୟଗ୍ ମ୍  ରାତ୍ରି॑ୟୈ॒
ତାଭି॒ର୍ୟ -ଥ୍ସା॒ୟ -ମ୍ପ୍ରା॑ତ -ରୁପ॒ସଦ॑ - [-ରୁପ॒ସଦଃ॑ ,
ଉ॒ପ॒ସ॒ଦ୍ୟନ୍ତେ॑ ] 17



ଉପସ॒ଦ୍ୟନ୍ତେ॑  ଽହୋରା॒ତ୍ରାଭ୍ୟା॑ମେ॒ଵ  ତ -
ଦ୍ୟଜ॑ମାନୋ॒  ଭ୍ରାତୃ॑ଵ୍ୟା॒ -ନ୍ପ୍ର  ଣୁ॑ଦତେ॒  ୟାଃ
ପ୍ରା॒ତର୍ୟା॒ଜ୍ୟା᳚ -ସ୍ସ୍ୟୁସ୍ତା -ସ୍ସା॒ୟ -ମ୍ପୁ॑ରୋ -
ଽନୁଵା॒କ୍ୟାଃ᳚  କୁର୍ୟା॒ଦୟା॑ତୟାମତ୍ଵାୟ  ତି॒ସ୍ର
ଉ॑ପ॒ସଦ॒  ଉପୈ॑ତି॒  ତ୍ରୟ॑  ଇ॒ମେ  ଲୋ॒କା  ଇ॒ମାନେ॒ଵ  ଲୋ॒କା
-ନ୍ପ୍ରୀ॑ଣାତି॒  ଷଟ୍ -ଥ୍ସ -ମ୍ପ॑ଦ୍ୟନ୍ତେ॒  ଷଡ୍ଵା  ଋ॒ତଵ॑
ଋ॒ତୂନେ॒ଵ  ପ୍ରୀ॑ଣାତି॒  ଦ୍ଵାଦ॑ଶା॒ହୀନେ॒  ସୋମ॒
ଉପୈ॑ତି॒  ଦ୍ଵାଦ॑ଶ॒  ମାସା᳚ -ସ୍ସଂ ଵଁଥ୍ସ॒ର -ସ୍ସ॑ଵନ୍ 
ଥ୍ସ॒ରମେ॒ଵ  ପ୍ରୀ॑ଣାତି॒  ଚତୁ॑ର୍ଵିଗ୍ ମ୍ଶତି॒ -ସ୍ସ - [
ଚତୁ॑ର୍ଵିଗ୍ ମ୍ଶତି॒ -ସ୍ସମ୍ , ପ॒ଦ୍ୟ॒ନ୍ତେ॒
ଚତୁ॑ର୍ଵିଗ୍ ମ୍ଶତି -] 18

-ମ୍ପ॑ଦ୍ୟନ୍ତେ॒  ଚତୁ॑ର୍ଵିଗ୍ ମ୍ଶତି -ରର୍ଧମା॒ସା
ଅ॑ର୍ଧମା॒ସାନେ॒ଵ  ପ୍ରୀ॑ଣା॒ତ୍ୟାରା᳚ଗ୍ରା -
ମଵାନ୍ତରଦୀ॒କ୍ଷା -ମୁପେ॑ୟା॒ଦ୍ୟଃ  କା॒ମୟେ॑ତା॒ -ଽସ୍ମି -
ନ୍ମେ॑  ଲୋ॒କେ -ଽର୍ଧୁ॑କଗ୍ଗ୍  ସ୍ୟା॒ଦିତ୍ୟେକ॒ମଗ୍ରେ -
ଽଥ॒  ଦ୍ଵାଵଥ॒  ତ୍ରୀନଥ॑  ଚ॒ତୁର॑  ଏ॒ଷା  ଵା  ଆରା᳚ଗ୍ରା
ଽଵାନ୍ତରଦୀ॒କ୍ଷା  ଽସ୍ମିନ୍ନେ॒ଵାସ୍ମୈ॑  ଲୋ॒କେ -
ଽର୍ଧୁ॑କ -ମ୍ଭଵତି  ପ॒ରୋଵ॑ରୀୟସୀ -ମଵାନ୍ତରଦୀ॒କ୍ଷା -
ମୁପେ॑ୟା॒ଦ୍ୟଃ  କା॒ମୟେ॑ତା॒ମୁଷ୍ମି॑ -ନ୍ମେ  ଲୋ॒କେ -
ଽର୍ଧୁ॑କଗ୍ଗ୍  ସ୍ୟା॒ଦିତି॑  ଚ॒ତୁରୋ -ଽଗ୍ରେ  ଽଥ॒
ତ୍ରୀନଥ॒  ଦ୍ଵାଵଥୈକ॑ମେ॒ଷା  ଵୈ  ପ॒ରୋଵ॑ରୀୟସ୍ୟ -
ଵାନ୍ତରଦୀ॒କ୍ଷା  ଽମୁଷ୍ମି॑ନ୍ନେ॒ଵାସ୍ମୈ॑  ଲୋ॒କେ -
ଽର୍ଧୁ॑କ -ମ୍ଭଵତି  ॥  19 ॥
(ଅ॒ସି॒ଷ୍ୟ॒ତୀତି॑  – ଜୁହୁ॒ୟାଥ୍  – ସା॒ୟ -
ମ୍ପ୍ରା॑ତରୁପ॒ସଦ॒  – ଶ୍ଚତୁ॑ର୍ଵିଗ୍ ମ୍ଶତି॒ -ସ୍ସଂ  –
ଚ॒ତୁରୋ -ଽଗ୍ରେ॒  – ଷୋଡ॑ଶ  ଚ ) (ଅ . 3)

ସୁ॒ଵ॒ର୍ଗଂ -ଵାଁ  ଏ॒ତେ  ଲୋ॒କଂ -ୟଁ॑ନ୍ତି॒  ୟ  ଉ॑ପ॒ସଦ॑
ଉପ॒ୟନ୍ତି॒  ତେଷାଂ॒ -ୟଁ  ଉ॒ନ୍ନୟ॑ତେ॒  ହୀୟ॑ତ  ଏ॒ଵ  ସ
ନୋଦ॑ନେ॒ଷୀତି॒  ସୂ᳚ନ୍ନୀୟମିଵ॒  ୟୋ  ଵୈ  ସ୍ଵା॒ର୍ଥେତାଂ᳚ -
ୟଁ॒ତାଗ୍  ଶ୍ରା॒ନ୍ତୋ  ହୀୟ॑ତ  ଉ॒ତ  ସ  ନି॒ଷ୍ଟ୍ୟାୟ॑  ସ॒ହ
ଵ॑ସତି॒  ତସ୍ମା᳚ -ଥ୍ସ॒କୃଦୁ॒ନ୍ନୀୟ॒
ନାପ॑ର॒ମୁନ୍ନ॑ୟେତ  ଦ॒ଦ୍ଧ୍ନୋନ୍ନ॑ୟେତୈ॒ତଦ୍ଵୈ
ପ॑ଶୂ॒ନାଗ୍ ମ୍  ରୂ॒ପଗ୍ ମ୍  ରୂ॒ପେଣୈ॒ଵ  ପ॒ଶୂନଵ॑  ରୁନ୍ଧେ
[ ] 20

ୟ॒ଜ୍ଞୋ  ଦେ॒ଵେଭ୍ୟୋ॒  ନିଲା॑ୟତ॒  ଵିଷ୍ଣୂ॑  ରୂ॒ପ -
ଙ୍କୃ॒ତ୍ଵା  ସ  ପୃ॑ଥି॒ଵୀ -ମ୍ପ୍ରାଵି॑ଶ॒ -ତ୍ତ -ନ୍ଦେ॒ଵା
ହସ୍ତା᳚ନ୍ -ଥ୍ସ॒ଗ୍ ମ୍॒  ରଭ୍ୟୈ᳚ଚ୍ଛ॒ -ନ୍ତମିନ୍ଦ୍ର॑
ଉ॒ପର୍ୟୁ॑ପ॒ର୍ୟତ୍ୟ॑କ୍ରାମ॒ -ଥ୍ସୋ᳚ -ଽବ୍ରଵୀ॒ -ତ୍କୋ



ମା॒ -ଽୟମୁ॒ପର୍ୟୁ॑ପ॒ର୍ୟତ୍ୟ॑କ୍ରମୀ॒ -ଦିତ୍ୟ॒ହ -
ନ୍ଦୁ॒ର୍ଗେ  ହନ୍ତେତ୍ୟଥ॒  କସ୍ତ୍ଵମିତ୍ୟ॒ହ -
ନ୍ଦୁ॒ର୍ଗାଦାହ॒ର୍ତେତି॒  ସୋ᳚ -ଽବ୍ରଵୀ -ଦ୍ଦୁ॒ର୍ଗେ  ଵୈ
ହନ୍ତା॑ -ଽଵୋଚଥା  ଵରା॒ହୋ॑ -ଽୟଂ -ଵାଁ॑ମମୋ॒ଷ - [-
ଵାଁ॑ମମୋ॒ଷଃ , ସ॒ପ୍ତା॒ନା ] 21

-ସ୍ସ॑ପ୍ତା॒ନା -ଙ୍ଗି॑ରୀ॒ଣା -ମ୍ପ॒ରସ୍ତା᳚ଦ୍ଵି॒ତ୍ତଂ -
ଵେଁଦ୍ୟ॒ମସୁ॑ରାଣା -ମ୍ବିଭର୍ତି॒  ତ -ଞ୍ଜ॑ହି॒  ୟଦି॑
ଦୁ॒ର୍ଗେ  ହନ୍ତା -ଽସୀତି॒  ସ  ଦ॑ର୍ଭପୁଞ୍ଜୀ॒ଲମୁ॒ -
ଦ୍ଵୃହ୍ୟ॑  ସ॒ପ୍ତ  ଗି॒ରୀ -ନ୍ଭି॒ତ୍ତ୍ଵା  ତମ॑ହ॒ନ୍ -ଥ୍ସୋ᳚
-ଽବ୍ରଵୀ -ଦ୍ଦୁ॒ର୍ଗାଦ୍ଵା  ଆହ॑ର୍ତାଵୋଚଥା  ଏ॒ତମା
ହ॒ରେତି॒  ତମେ᳚ଭ୍ୟୋ  ୟ॒ଜ୍ଞ  ଏ॒ଵ  ୟ॒ଜ୍ଞମା -ଽହ॑ର॒ଦ୍ୟ -
ତ୍ତଦ୍ଵି॒ତ୍ତଂ -ଵେଁଦ୍ୟ॒ମସୁ॑ରାଣା॒ -ମଵି॑ନ୍ଦନ୍ତ॒
ତଦେକଂ॒ -ଵେଁଦ୍ୟୈ॑  ଵେଦି॒ତ୍ଵ -ମସୁ॑ରାଣାଂ॒ - [-
ମସୁ॑ରାଣାମ୍ , ଵା  ଇ॒ୟମଗ୍ର॑ ] 22

-ଵାଁ  ଇ॒ୟମଗ୍ର॑  ଆସୀ॒ -ଦ୍ୟାଵ॒ଦାସୀ॑ନଃ  ପରା॒ପଶ୍ୟ॑ତି॒
ତାଵ॑ -ଦ୍ଦେ॒ଵାନା॒ -ନ୍ତେ  ଦେ॒ଵା
ଅ॑ବ୍ରୁଵ॒ନ୍ନସ୍ତ୍ଵେ॒ଵ  ନୋ॒ -ଽସ୍ୟାମପୀତି॒  କିୟ॑ଦ୍ଵୋ
ଦାସ୍ୟାମ॒  ଇତି॒  ୟାଵ॑ଦି॒ୟଗ୍ ମ୍  ସ॑ଲାଵୃ॒କୀ  ତ୍ରିଃ
ପ॑ରି॒କ୍ରାମ॑ତି॒  ତାଵ॑ନ୍ନୋ  ଦ॒ତ୍ତେତି॒  ସ  ଇନ୍ଦ୍ର॑ -
ସ୍ସଲାଵୃ॒କୀ  ରୂ॒ପ -ଙ୍କୃ॒ତ୍ଵେମା -ନ୍ତ୍ରି -ସ୍ସ॒ର୍ଵତଃ॒
ପର୍ୟ॑କ୍ରାମ॒ -ତ୍ତଦି॒ମାମ॑ଵିନ୍ଦନ୍ତ॒
ୟଦି॒ମାମଵି॑ନ୍ଦନ୍ତ॒  ତ -ଦ୍ଵେଦ୍ୟୈ॑  ଵେଦି॒ତ୍ଵଗ୍ ମ୍  [
ଵେଦି॒ତ୍ଵମ୍ , ସା  ଵା  ଇ॒ୟଗ୍ ମ୍ ] 23

ସା  ଵା  ଇ॒ୟଗ୍ ମ୍  ସର୍ଵୈ॒ଵ  ଵେଦି॒ରିୟ॑ତି
ଶକ୍ଷ୍ୟା॒ମୀତି॒  ତ୍ଵା  ଅ॑ଵ॒ମାୟ॑  ୟଜନ୍ତେ  ତ୍ରି॒ଗ୍ 
ମ୍॒ଶ -ତ୍ପ॒ଦାନି॑  ପ॒ଶ୍ଚା -ତ୍ତି॒ରଶ୍ଚୀ॑  ଭଵତି॒
ଷଟ୍ତ୍ରିଗ୍ ମ୍॑ଶ॒ -ତ୍ପ୍ରାଚୀ॒  ଚତୁ॑ର୍ଵିଗ୍ ମ୍ଶତିଃ
ପୁ॒ରସ୍ତା᳚ -ତ୍ତି॒ରଶ୍ଚୀ॒  ଦଶ॑ଦଶ॒  ସମ୍ପ॑ଦ୍ୟନ୍ତେ॒
ଦଶା᳚କ୍ଷରା  ଵି॒ରାଡନ୍ନଂ॑ -ଵିଁ॒ରା -
ଡ୍ଵି॒ରାଜୈ॒ଵାନ୍ନାଦ୍ୟ॒ମଵ॑  ରୁନ୍ଧ॒  ଉଦ୍ଧ॑ନ୍ତି॒
ୟଦେ॒ଵାସ୍ୟା॑  ଅମେ॒ଦ୍ଧ୍ୟ -ନ୍ତଦପ॑
ହ॒ନ୍ତ୍ୟୁଦ୍ଧ॑ନ୍ତି॒  ତସ୍ମା॒ଦୋଷ॑ଧୟଃ॒  ପରା॑  ଭଵନ୍ତି
ବ॒ର୍॒ହି -ସ୍ସ୍ତୃ॑ଣାତି॒  ତସ୍ମା॒ଦୋଷ॑ଧୟଃ॒  ପୁନ॒ରା
ଭ॑ଵ॒ନ୍ତ୍ୟୁତ୍ତ॑ର -ମ୍ବ॒ର୍॒ହିଷ॑  ଉତ୍ତରବ॒ର୍॒ହି -
ସ୍ସ୍ତୃ॑ଣାତି  ପ୍ର॒ଜା  ଵୈ  ବ॒ର୍॒ହିର୍ୟଜ॑ମାନ  ଉତ୍ତର
ବ॒ର୍॒ହି  ର୍ୟଜ॑ମାନ -ମେ॒ଵା -ୟ॑ଜମାନା॒ଦୁତ୍ତ॑ର -
ଙ୍କରୋତି॒  ତସ୍ମା॒ -ଦ୍ୟଜ॑ମା॒ନୋ  ଽୟ॑ଜମାନା॒ଦୁତ୍ତ॑ରଃ
॥  24 ॥



(ରୁ॒ନ୍ଧେ॒  – ଵା॒ମ॒ମୋ॒ଷୋ  – ଵେ॑ଦି॒ତ୍ଵମସୁ॑ରାଣାଂ  – 
ଵେଁଦି॒ତ୍ଵଂ  – ଭ॑ଵନ୍ତି॒  – ପଞ୍ଚ॑ଵିଗ୍ ମ୍ଶତିଶ୍ଚ ) (ଅ
. 4)

ୟଦ୍ଵା  ଅନୀ॑ଶାନୋ  ଭା॒ରମା॑ଦ॒ତ୍ତେ  ଵି  ଵୈ  ସ  ଲି॑ଶତେ॒  ୟ -
ଦ୍ଦ୍ଵାଦ॑ଶ  ସା॒ହ୍ନସ୍ୟୋ॑ପ॒ସଦ॒ -
ସ୍ସ୍ୟୁସ୍ତି॒ସ୍ତ୍ରୋ॑ -ଽହୀନ॑ସ୍ୟ  ୟ॒ଜ୍ଞସ୍ୟ॒  ଵିଲୋ॑ମ
କ୍ରିୟେତ  ତି॒ସ୍ର  ଏ॒ଵ  ସା॒ହ୍ନସ୍ୟୋ॑ପ॒ସଦୋ॒
ଦ୍ଵାଦ॑ଶା॒ହୀନ॑ସ୍ୟ  ୟ॒ଜ୍ଞସ୍ୟ॑  ସଵୀର୍ୟ॒ତ୍ଵାୟାଥୋ॒
ସଲୋ॑ମ  କ୍ରିୟତେ  ଵ॒ଥ୍ସସ୍ୟୈକ॒ -ସ୍ସ୍ତନୋ॑  ଭା॒ଗୀ  ହି  ସୋ -
ଽଥୈକ॒ଗ୍ଗ୍॒  ସ୍ତନଂ॑ -ଵ୍ରଁ॒ତମୁପୈ॒ତ୍ୟଥ॒  ଦ୍ଵାଵଥ॒
ତ୍ରୀନଥ॑  ଚ॒ତୁର॑  ଏ॒ତଦ୍ଵୈ  [ ] 25

କ୍ଷୁ॒ରପ॑ଵି॒  ନାମ॑  ଵ୍ର॒ତଂ -ୟେଁନ॒  ପ୍ର  ଜା॒ତା -
ନ୍ଭ୍ରାତୃ॑ଵ୍ୟା -ନ୍ନୁ॒ଦତେ॒  ପ୍ରତି॑
ଜନି॒ଷ୍ୟମା॑ଣା॒ନଥୋ॒  କନୀ॑ୟସୈ॒ଵ  ଭୂୟ॒  ଉପୈ॑ତି
ଚ॒ତୁରୋ -ଽଗ୍ରେ॒  ସ୍ତନା᳚ନ୍  ଵ୍ର॒ତମୁପୈ॒ତ୍ୟଥ॒
ତ୍ରୀନଥ॒  ଦ୍ଵାଵଥୈକ॑ମେ॒ତଦ୍ଵୈ  ସୁ॑ଜଘ॒ନ -ନ୍ନାମ॑
ଵ୍ର॒ତ -ନ୍ତ॑ପ॒ସ୍ୟଗ୍ ମ୍॑  ସୁଵ॒ର୍ଗ୍ୟ॑ମଥୋ॒  ପ୍ରୈଵ
ଜା॑ୟତେ  ପ୍ର॒ଜୟା॑  ପ॒ଶୁଭି॑ର୍ୟଵା॒ଗୂ  ରା॑ଜ॒ନ୍ୟ॑ସ୍ୟ
ଵ୍ର॒ତ -ଙ୍କ୍ରୂ॒ରେଵ॒  ଵୈ  ୟ॑ଵା॒ଗୂଃ  କ୍ରୂ॒ର  ଇ॑ଵ  [
କ୍ରୂ॒ର  ଇ॑ଵ , ରା॒ଜ॒ନ୍ୟୋ॑  ଵଜ୍ର॑ସ୍ୟ ] 26

ରାଜ॒ନ୍ୟୋ॑  ଵଜ୍ର॑ସ୍ୟ  ରୂ॒ପଗ୍ ମ୍  ସମୃ॑ଦ୍ଧ୍ୟା
ଆ॒ମିକ୍ଷା॒  ଵୈଶ୍ୟ॑ସ୍ୟ  ପାକୟ॒ଜ୍ଞସ୍ୟ॑  ରୂ॒ପ -
ମ୍ପୁଷ୍ଟ୍ୟୈ॒  ପୟୋ᳚  ବ୍ରାହ୍ମ॒ଣସ୍ୟ॒  ତେଜୋ॒  ଵୈ
ବ୍ରା᳚ହ୍ମ॒ଣସ୍ତେଜଃ॒  ପୟ॒ସ୍ତେଜ॑ସୈ॒ଵ  ତେଜଃ॒  ପୟ॑
ଆ॒ତ୍ମ -ନ୍ଧ॒ତ୍ତେ  ଽଥୋ॒  ପୟ॑ସା॒  ଵୈ  ଗର୍ଭା॑  ଵର୍ଧନ୍ତେ॒
ଗର୍ଭ॑  ଇଵ॒  ଖଲୁ॒  ଵା  ଏ॒ଷ  ୟ -ଦ୍ଦୀ᳚କ୍ଷି॒ତୋ  ୟଦ॑ସ୍ୟ॒
ପୟୋ᳚  ଵ୍ର॒ତ -ମ୍ଭଵ॑ତ୍ୟା॒ତ୍ମାନ॑ମେ॒ଵ  ତ -ଦ୍ଵ॑ର୍ଧୟତି॒
ତ୍ରିଵ୍ର॑ତୋ॒  ଵୈ  ମନୁ॑ରାସୀ॒ -ଦ୍ଦ୍ଵିଵ୍ର॑ତା॒
ଅସୁ॑ରା॒  ଏକ॑ଵ୍ରତା  [ଏକ॑ଵ୍ରତାଃ , ଦେ॒ଵାଃ
ପ୍ରା॒ତର୍ମ॒ଦ୍ଧ୍ୟନ୍ଦି॑ନେ ] 27

ଦେ॒ଵାଃ  ପ୍ରା॒ତର୍ମ॒ଦ୍ଧ୍ୟନ୍ଦି॑ନେ  ସା॒ୟ -ନ୍ତ -
ନ୍ମନୋ᳚ର୍ଵ୍ର॒ତମା॑ସୀ -ତ୍ପାକୟ॒ଜ୍ଞସ୍ୟ॑  ରୂ॒ପ -
ମ୍ପୁଷ୍ଟ୍ୟୈ᳚  ପ୍ରା॒ତଶ୍ଚ॑  ସା॒ୟ -ଞ୍ଚାସୁ॑ରାଣା -
ନ୍ନିର୍ମ॒ଦ୍ଧ୍ୟ -ଙ୍କ୍ଷୁ॒ଧୋ  ରୂ॒ପ -ନ୍ତତ॒ସ୍ତେ  ପରା॑ -
ଽଭଵ -ନ୍ମ॒ଦ୍ଧ୍ୟନ୍ଦି॑ନେ  ମଦ୍ଧ୍ୟରା॒ତ୍ରେ  ଦେ॒ଵାନା॒ -
ନ୍ତତ॒ସ୍ତେ॑ -ଽଭଵନ୍ -ଥ୍ସୁଵ॒ର୍ଗଂ -ଲୋଁ॒କମା॑ୟ॒ନ୍॒ .
ୟଦ॑ସ୍ୟ  ମ॒ଦ୍ଧ୍ୟନ୍ଦି॑ନେ  ମଦ୍ଧ୍ୟରା॒ତ୍ରେ  ଵ୍ର॒ତ -



ମ୍ଭଵ॑ତି  ମଦ୍ଧ୍ୟ॒ତୋ  ଵା  ଅନ୍ନେ॑ନ  ଭୁଞ୍ଜତେ  ମଦ୍ଧ୍ୟ॒ତ
ଏ॒ଵ  ତଦୂର୍ଜ॑ -ନ୍ଧତ୍ତେ॒  ଭ୍ରାତୃ॑ଵ୍ୟାଭିଭୂତ୍ୟୈ॒
ଭଵ॑ତ୍ୟା॒ତ୍ମନା॒  [ଭଵ॑ତ୍ୟା॒ତ୍ମନା᳚ , ପରା᳚ -ଽସ୍ୟ॒
ଭ୍ରାତୃ॑ଵ୍ୟୋ ] 28

ପରା᳚ -ଽସ୍ୟ॒  ଭ୍ରାତୃ॑ଵ୍ୟୋ  ଭଵତି॒  ଗର୍ଭୋ॒  ଵା  ଏ॒ଷ  ୟ -
ଦ୍ଦୀ᳚କ୍ଷି॒ତୋ  ୟୋନି॑  ର୍ଦୀକ୍ଷିତଵିମି॒ତଂ -ୟଁ -
ଦ୍ଦୀ᳚କ୍ଷି॒ତୋ  ଦୀ᳚କ୍ଷିତଵିମି॒ତା -ତ୍ପ୍ର॒ଵସେ॒ -
ଦ୍ୟଥା॒  ୟୋନେ॒ର୍ଗର୍ଭ॒ -ସ୍ସ୍କନ୍ଦ॑ତି  ତା॒ଦୃଗେ॒ଵ
ତନ୍ନ  ପ୍ର॑ଵସ୍ତ॒ଵ୍ୟ॑ମା॒ତ୍ମନୋ॑  ଗୋପୀ॒ଥାୟୈ॒ଷ  ଵୈ
ଵ୍ୟା॒ଘ୍ରଃ  କୁ॑ଲଗୋ॒ପୋ  ୟଦ॒ଗ୍ନିସ୍ତସ୍ମା॒ -ଦ୍ୟ -
ଦ୍ଦୀ᳚କ୍ଷି॒ତଃ  ପ୍ର॒ଵସେ॒ -ଥ୍ସ  ଏ॑ନମୀଶ୍ଵ॒ରୋ॑ -
ଽନୂ॒ତ୍ଥାୟ॒  ହନ୍ତୋ॒ର୍ନ  ପ୍ର॑ଵସ୍ତ॒ଵ୍ୟ॑ମା॒ତ୍ମନୋ॒
ଗୁପ୍ତ୍ୟୈ॑  ଦକ୍ଷିଣ॒ତ -ଶ୍ଶ॑ୟ  ଏ॒ତଦ୍ଵୈ  ୟଜ॑ମାନସ୍ୟା॒
ଽଽୟତ॑ନ॒ଗ୍ଗ୍॒ସ୍ଵ  ଏ॒ଵା -ଽଽୟତ॑ନେ  ଶୟେ॒
ଽଗ୍ନିମ॑ଭ୍ୟା॒ଵୃତ୍ୟ॑  ଶୟେ  ଦେ॒ଵତା॑  ଏ॒ଵ
ୟ॒ଜ୍ଞମ॑ଭ୍ୟା॒ଵୃତ୍ୟ॑  ଶୟେ  ॥  29 ॥
(ଏ॒ତଦ୍ଵୈ -କ୍ରୂ॒ର  ଇ॒ଵୈ -କ॑ଵ୍ରତା -ଆ॒ତ୍ମନା॒ -
ୟଜ॑ମାନସ୍ୟ॒ -ତ୍ରୟୋ॑ଦଶ  ଚ ) (ଅ . 5)

ପୁ॒ରୋହ॑ଵିଷି  ଦେଵ॒ୟଜ॑ନେ  ୟାଜୟେ॒ଦ୍ୟ -
ଙ୍କା॒ମୟେ॒ତୋପୈ॑ନ॒ମୁତ୍ତ॑ରୋ  ୟ॒ଜ୍ଞୋ  ନ॑ମେଦ॒ଭି
ସୁ॑ଵ॒ର୍ଗଂ -ଲୋଁ॒କ -ଞ୍ଜ॑ୟେ॒ଦିତ୍ୟେ॒ତଦ୍ଵୈ
ପୁ॒ରୋହ॑ଵିର୍ଦେଵ॒ୟଜ॑ନଂ॒ -ୟଁସ୍ୟ॒  ହୋତା᳚
ପ୍ରାତରନୁଵା॒କ  -ମ॑ନୁବ୍ରୁ॒ଵ -ନ୍ନ॒ଗ୍ନିମ॒ପ
ଆ॑ଦି॒ତ୍ୟମ॒ଭି  ଵି॒ପଶ୍ୟ॒ତ୍ୟୁପୈ॑ନ॒ମୁତ୍ତ॑ରୋ
ୟ॒ଜ୍ଞୋ  ନ॑ମତ୍ୟ॒ଭି  ସୁ॑ଵ॒ର୍ଗଂ -ଲୋଁ॒କ -
ଞ୍ଜ॑ୟତ୍ୟା॒ପ୍ତେ  ଦେ॑ଵ॒ୟଜ॑ନେ  ୟାଜୟେ॒ –
ଦ୍ଭ୍ରାତୃ॑ଵ୍ୟଵନ୍ତ॒ -ମ୍ପନ୍ଥାଂ᳚ -ଵାଁ -
ଽଧିସ୍ପ॒ର୍॒ଶୟେ᳚ -ତ୍କ॒ର୍ତଂ -ଵାଁ॒  ୟାଵ॒ନ୍ନାନ॑ସେ॒
ୟାତ॒ଵୈ  [ ] 30

ନ  ରଥା॑ୟୈ॒ତଦ୍ଵା  ଆ॒ପ୍ତ -
ନ୍ଦେ॑ଵ॒ୟଜ॑ନମା॒ପ୍ନୋତ୍ୟେ॒ଵ  ଭ୍ରାତୃ॑ଵ୍ୟ॒ -ନ୍ନୈନ॒ -
ମ୍ଭ୍ରାତୃ॑ଵ୍ୟ  ଆପ୍ନୋ॒ତ୍ୟେକୋ᳚ନ୍ନତେ  ଦେଵ॒ୟ॑ଜନେ
ୟାଜୟେ -ତ୍ପ॒ଶୁକା॑ମ॒ -ମେକୋ᳚ନ୍ନତା॒ଦ୍ଵୈ
ଦେ॑ଵ॒ୟଜ॑ନା॒ଦଙ୍ଗି॑ରସଃ  ପ॒ଶୂନ॑ସୃଜନ୍ତାନ୍ତ॒ରା
ସ॑ଦୋହଵିର୍ଧା॒ନେ  ଉ॑ନ୍ନ॒ତଗ୍ଗ୍  ସ୍ୟା॑ଦେ॒ତଦ୍ଵା
ଏକୋ᳚ନ୍ନତ -ନ୍ଦେଵ॒ୟଜ॑ନ -ମ୍ପଶୁ॒ମାନେ॒ଵ  ଭ॑ଵତି॒
ତ୍ର୍ୟୁ॑ନ୍ନତେ  ଦେଵ॒ୟଜ॑ନେ  ୟାଜୟେ -ଥ୍ସୁଵ॒ର୍ଗକା॑ମ॒ -
ନ୍ତ୍ର୍ୟୁ॑ନ୍ନତା॒ଦ୍ଵୈ  ଦେ॑ଵ॒ୟଜ॑ନା॒ଦଙ୍ଗି॑ରସ -



ସ୍ସୁଵ॒ର୍ଗଂ -ଲୋଁ॒କମା॑ୟ -ନ୍ନନ୍ତ॒ରା  ଽଽହ॑ଵ॒ନୀୟ॑ -ଞ୍ଚ
ହଵି॒ର୍ଧାନ॑ -ଞ୍ଚୋ - [ହଵି॒ର୍ଧାନ॑ -ଞ୍ଚ , ଉ॒ନ୍ନ॒ତଗ୍ଗ୍ 
ସ୍ୟା॑ଦନ୍ତ॒ରା ] 31

-ନ୍ନ॒ତଗ୍ଗ୍  ସ୍ୟା॑ଦନ୍ତ॒ରା  ହ॑ଵି॒ର୍ଧାନ॑ -ଞ୍ଚ॒
ସଦ॑ଶ୍ଚାନ୍ତ॒ରା  ସଦ॑ଶ୍ଚ॒  ଗାର୍ ହ॑ପତ୍ୟ -ଞ୍ଚୈ॒ତଦ୍ଵୈ
ତ୍ର୍ୟୁ॑ନ୍ନତ -ନ୍ଦେଵ॒ୟଜ॑ନଗ୍ ମ୍  ସୁଵ॒ର୍ଗମେ॒ଵ
ଲୋ॒କମେ॑ତି॒  ପ୍ରତି॑ଷ୍ଠିତେ  ଦେଵ॒ୟଜ॑ନେ  ୟାଜୟେ -
ତ୍ପ୍ରତି॒ଷ୍ଠାକା॑ମମେ॒ତଦ୍ଵୈ  ପ୍ରତି॑ଷ୍ଠିତ -
ନ୍ଦେଵ॒ୟଜ॑ନଂ॒ -ୟଁ -ଥ୍ସ॒ର୍ଵତ॑ -ସ୍ସ॒ମ -ମ୍ପ୍ରତ୍ୟେ॒ଵ
ତି॑ଷ୍ଠତି॒  ୟତ୍ରା॒ନ୍ୟା  ଅ॑ନ୍ୟା॒  ଓଷ॑ଧୟୋ॒
ଵ୍ୟତି॑ଷକ୍ତା॒ -ସ୍ସ୍ୟୁସ୍ତ -ଦ୍ୟା॑ଜୟେ -
ତ୍ପ॒ଶୁକା॑ମମେ॒ତଦ୍ଵୈ  ପ॑ଶୂ॒ନାଗ୍ ମ୍  ରୂ॒ପଗ୍ ମ୍
ରୂ॒ପେଣୈ॒ଵାସ୍ମୈ॑  ପ॒ଶୂ - [ପ॒ଶୂନ୍ , ଅଵ॑  ରୁନ୍ଧେ ] 32

-ନଵ॑  ରୁନ୍ଧେ  ପଶୁ॒ମାନେ॒ଵ  ଭ॑ଵତି॒  ନିର୍ -ଋ॑ତିଗୃହୀତେ
ଦେଵ॒ୟଜ॑ନେ  ୟାଜୟେ॒ଦ୍ୟ -ଙ୍କା॒ମୟେ॑ତ॒  ନିର୍ -
ଋ॑ତ୍ୟାସ୍ୟ  ୟ॒ଜ୍ଞ -ଙ୍ଗ୍ରା॑ହୟେୟ॒ମିତ୍ୟେ॒ତଦ୍ଵୈ
ନିର୍ -ଋ॑ତିଗୃହୀତ -ନ୍ଦେଵ॒ୟଜ॑ନଂ॒ -ୟଁ -ଥ୍ସ॒ଦୃଶ୍ୟୈ॑
ସ॒ତ୍ୟା॑  ଋ॒କ୍ଷ -ନ୍ନିର୍ -ଋ॑ତ୍ୟୈ॒ଵାସ୍ୟ॑  ୟ॒ଜ୍ଞ -
ଙ୍ଗ୍ରା॑ହୟତି॒  ଵ୍ୟାଵୃ॑ତ୍ତେ  ଦେଵ॒ୟଜ॑ନେ  ୟାଜୟେ -
ଦ୍ଵ୍ୟା॒ଵୃତ୍କା॑ମଂ॒ -ୟଁ -ମ୍ପାତ୍ରେ॑  ଵା॒  ତଲ୍ପେ॑  ଵା॒
ମୀମାଗ୍ ମ୍॑ସେର -ନ୍ପ୍ରା॒ଚୀନ॑ମାହଵ॒ନୀୟା᳚ -
ତ୍ପ୍ରଵ॒ଣଗ୍ଗ୍  ସ୍ୟା᳚ -ତ୍ପ୍ରତୀ॒ଚୀନ॒ -ଙ୍ଗାର୍ 
ହ॑ପତ୍ୟାଦେ॒ତଦ୍ଵୈ  ଵ୍ୟାଵୃ॑ତ୍ତ -ନ୍ଦେଵ॒ୟଜ॑ନଂ॒ -ଵିଁ
ପା॒ପ୍ମନା॒  ଭ୍ରାତୃ॑ଵ୍ୟେ॒ଣା - ଽଽଵ॑ର୍ତତେ॒  ନୈନ॒ -
ମ୍ପାତ୍ରେ॒  ନ  ତଲ୍ପେ॑  ମୀମାଗ୍ ମ୍  ସନ୍ତେ  କା॒ର୍ୟେ॑
ଦେଵ॒ୟଜ॑ନେ  ୟାଜୟେ॒ -ଦ୍ଭୂତି॑କାମ -ଙ୍କା॒ୟା॑  ଵୈ
ପୁରୁ॑ଷୋ॒  ଭଵ॑ତ୍ୟେ॒ଵ  ॥  33 ॥
(ୟାତ॒ଵୈ  – ହ॑ଵି॒ର୍ଧାନ॑ -ଞ୍ଚ  – ପ॒ଶୂନ୍  – ପା॒ପ୍ମନା॒
– ଽଷ୍ଟାଦ॑ଶ  ଚ ) (ଅ . 6)

ତେଭ୍ୟ॑  ଉତ୍ତରଵେ॒ଦି -ସ୍ସି॒ଗ୍ ମ୍॒ହୀ  ରୂ॒ପ -
ଙ୍କୃ॒ତ୍ଵୋଭୟା॑ -ନନ୍ତ॒ରା -ଽପ॒କ୍ରମ୍ୟା॑ତିଷ୍ଠ॒ -ତ୍ତେ
ଦେ॒ଵା  ଅ॑ମନ୍ୟନ୍ତ  ୟତ॒ରାନ୍ . ଵା
ଇ॒ୟମୁ॑ପାଵ॒ର୍ଥ୍ସ୍ୟତି॒  ତ  ଇ॒ଦ -ମ୍ଭ॑ଵିଷ୍ୟ॒ନ୍ତୀତି॒
ତାମୁପା॑ମନ୍ତ୍ରୟନ୍ତ॒  ସା -ଽବ୍ର॑ଵୀ॒ -ଦ୍ଵରଂ॑ -ଵୃଁଣୈ॒
ସର୍ଵା॒ -ନ୍ମୟା॒  କାମା॒ନ୍  ଵ୍ୟ॑ଶ୍ଞଵଥ॒  ପୂର୍ଵା॒ -ନ୍ତୁ
ମା॒ -ଽଗ୍ନେରାହୁ॑ତିରଶ୍ଞଵତା॒  ଇତି॒
ତସ୍ମା॑ଦୁତ୍ତରଵେ॒ଦି -ମ୍ପୂର୍ଵା॑ମ॒ଗ୍ନେ -
ର୍ଵ୍ୟାଘା॑ରୟନ୍ତି॒  ଵାରେ॑ଵୃତ॒ଗ୍ଗ୍॒  ହ୍ୟ॑ସ୍ୟୈ॒



ଶମ୍ୟ॑ୟା॒  ପରି॑  ମିମୀତେ॒  [ମିମୀତେ , ମାତ୍ରୈ॒ଵା -ଽସ୍ୟୈ॒ ]

ମାତ୍ରୈ॒ଵା -ଽସ୍ୟୈ॒  ସାଥୋ॑  ୟୁ॒କ୍ତେନୈ॒ଵ  ୟୁ॒କ୍ତମଵ॑
ରୁନ୍ଧେ  ଵି॒ତ୍ତାୟ॑ନୀ  ମେ॒ -ଽସୀତ୍ୟା॑ହ  ଵି॒ତ୍ତା
ହ୍ୟେ॑ନା॒ନାଵ॑ -ତ୍ତି॒କ୍ତାୟ॑ନୀ  ମେ॒ -ଽସୀତ୍ୟା॑ହ
ତି॒କ୍ତାନ୍ . ହ୍ୟେ॑ନା॒ନାଵ॒ଦଵ॑ତାନ୍ମା
ନାଥି॒ତମିତ୍ୟା॑ହ  ନାଥି॒ତାନ୍ .
ହ୍ୟେ॑ନା॒ନାଵ॒ଦଵ॑ତାନ୍ମା  ଵ୍ୟଥି॒ତମିତ୍ୟା॑ହ
ଵ୍ୟଥି॒ତାନ୍ . ହ୍ୟେ॑ନା॒ନାଵ॑ -ଦ୍ଵି॒ଦେ -ର॒ଗ୍ନି -ର୍ନଭୋ॒
ନାମା - [-ର୍ନଭୋ॒  ନାମା॑ , ଅଗ୍ନେ॑  ଅଙ୍ଗିର॒  ଇତି॒ ] 35

-ଽଗ୍ନେ॑  ଅଙ୍ଗିର॒  ଇତି॒  ତ୍ରିର୍ ହ॑ରତି॒  ୟ  ଏ॒ଵୈଷୁ
ଲୋ॒କେଷ୍ଵ॒ଗ୍ନୟ॒ -ସ୍ତାନେ॒ଵାଵ॑  ରୁନ୍ଧେ  ତୂ॒ଷ୍ଣୀ -
ଞ୍ଚ॑ତୁ॒ର୍ଥଗ୍ ମ୍  ହ॑ର॒ତ୍ୟନି॑ -ରୁକ୍ତମେ॒ଵାଵ॑
ରୁନ୍ଧେ  ସି॒ଗ୍ ମ୍॒ହୀର॑ସି  ମହି॒ଷୀର॒ସୀତ୍ୟା॑ହ  ସି॒ଗ୍ 
ମ୍॒ହୀର୍ ହ୍ୟେ॑ଷା  ରୂ॒ପ -ଙ୍କୃ॒ତ୍ଵୋଭୟା॑ -ନନ୍ତ॒ରା
ଽପ॒କ୍ରମ୍ୟାତି॑ଷ୍ଠଦୁ॒ରୁ  ପ୍ର॑ଥସ୍ଵୋ॒ରୁ  ତେ॑
ୟ॒ଜ୍ଞପ॑ତିଃ  ପ୍ରଥତା॒ମିତ୍ୟା॑ହ॒  ୟଜ॑ମାନମେ॒ଵ
ପ୍ର॒ଜୟା॑  ପ॒ଶୁଭିଃ॑  ପ୍ରଥୟତି  ଧ୍ରୁ॒ଵା - [ଧ୍ରୁ॒ଵା ,
ଅ॒ସୀତି॒  ସଗ୍ ମ୍  ହ॑ନ୍ତି॒ ] 36

-ଽସୀତି॒  ସଗ୍ ମ୍  ହ॑ନ୍ତି॒  ଧୃତ୍ୟୈ॑  ଦେ॒ଵେଭ୍ୟ॑ -
ଶ୍ଶୁନ୍ଧସ୍ଵ  ଦେ॒ଵେଭ୍ୟ॑ -ଶ୍ଶୁମ୍ଭ॒ସ୍ଵେତ୍ୟଵ॑
ଚୋ॒କ୍ଷତି॒  ପ୍ର  ଚ॑  କିରତି॒  ଶୁଦ୍ଧ୍ୟା॑
ଇନ୍ଦ୍ରଘୋ॒ଷସ୍ତ୍ଵା॒  ଵସୁ॑ଭିଃ  ପୁ॒ରସ୍ତା᳚ -
ତ୍ପା॒ତ୍ଵିତ୍ୟା॑ହ  ଦି॒ଗ୍ଭ୍ୟ  ଏ॒ଵୈନା॒ -
ମ୍ପ୍ରୋକ୍ଷ॑ତି  ଦେ॒ଵାଗ୍ ଶ୍ଚେଦୁ॑ -
ତ୍ତରଵେ॒ଦିରୁ॒ପାଵ॑ଵର୍ତୀ॒ହୈଵ  ଵି  ଜ॑ୟାମହା॒
ଇତ୍ୟସୁ॑ରା॒  ଵଜ୍ର॑ମୁ॒ଦ୍ୟତ୍ୟ॑  ଦେ॒ଵାନ॒ଭ୍ୟା॑ୟନ୍ତ॒
ତାନି॑ନ୍ଦ୍ରଘୋ॒ଷୋ  ଵସୁ॑ଭିଃ  ପୁ॒ରସ୍ତା॒ଦପା॑ - [
ପୁ॒ରସ୍ତା॒ଦପା॑ , ଅ॒ନୁ॒ଦ॒ତ॒  ମନୋ॑ଜଵାଃ ] 37

-ନୁଦତ॒  ମନୋ॑ଜଵାଃ  ପି॒ତୃଭି॑  ର୍ଦକ୍ଷିଣ॒ତଃ  ପ୍ରଚେ॑ତା
ରୁ॒ଦ୍ରୈଃ  ପ॒ଶ୍ଚା -ଦ୍ଵି॒ଶ୍ଵକ॑ର୍ମା -
ଽଽଦି॒ତ୍ୟୈରୁ॑ତ୍ତର॒ତୋ  ୟଦେ॒ଵମୁ॑ତ୍ତରଵେ॒ଦି -
ମ୍ପ୍ରୋ॒କ୍ଷତି॑  ଦି॒ଗ୍ଭ୍ୟ  ଏ॒ଵ  ତ -ଦ୍ୟଜ॑ମାନୋ॒
ଭ୍ରାତୃ॑ଵ୍ୟା॒ -ନ୍ପ୍ର  ଣୁ॑ଦତ॒  ଇନ୍ଦ୍ରୋ॒  ୟତୀ᳚ନ୍ -
ଥ୍ସାଲାଵୃ॒କେଭ୍ୟଃ॒  ପ୍ରାୟ॑ଚ୍ଛ॒ -ତ୍ତା -ନ୍ଦ॑କ୍ଷିଣ॒ତ
ଉ॑ତ୍ତରଵେ॒ଦ୍ୟା  ଆ॑ଦ॒ନ୍॒  ୟ -ତ୍ପ୍ରୋକ୍ଷ॑ଣୀନା -
ମୁ॒ଚ୍ଛିଷ୍ୟେ॑ତ॒  ତ -ଦ୍ଦ॑କ୍ଷିଣ॒ତ  ଉ॑ତ୍ତରଵେ॒ଦ୍ୟୈ  ନି



ନ॑ୟେ॒ -ଦ୍ୟଦେ॒ଵ  ତତ୍ର॑  କ୍ରୂ॒ର -ନ୍ତ -ତ୍ତେନ॑  ଶମୟତି॒  ୟ -
ନ୍ଦ୍ଵି॒ଷ୍ୟା -ତ୍ତ -ନ୍ଧ୍ୟା॑ୟେଚ୍ଛୁ॒ଚୈ  ଵୈନ॑ମର୍ପୟତି
॥  38 ॥
(ମି॒ମୀ॒ତେ॒  – ନାମ॑  – ଧ୍ରୁ॒ଵା  – ଽପ॑  – ଶୁ॒ଚା  – ତ୍ରୀଣି॑  ଚ )
( ଆ 7)

ସୋତ୍ତ॑ରଵେ॒ଦିର॑ବ୍ରଵୀ॒ -ଥ୍ସର୍ଵା॒ -ନ୍ମୟା॒  କାମା॒ନ୍
ଵ୍ୟ॑ଶ୍ଞଵ॒ଥେତି॒  ତେ  ଦେ॒ଵା  ଅ॑କାମୟ॒ନ୍ତାସୁ॑ରା॒ -
ନ୍ଭ୍ରାତୃ॑ଵ୍ୟାନ॒ଭି  ଭ॑ଵେ॒ମେତି॒  ତେ॑ -ଽଜୁହଵୁ -
ସ୍ସି॒ଗ୍ ମ୍॒ହୀର॑ସି  ସପତ୍ନସା॒ହୀ  ସ୍ଵାହେତି॒  ତେ -
ଽସୁ॑ରା॒ -ନ୍ଭ୍ରାତୃ॑ଵ୍ୟା -ନ॒ଭ୍ୟ॑ଭଵ॒ -ନ୍ତେ -ଽସୁ॑ରା॒ -
ନ୍ଭ୍ରାତୃ॑ଵ୍ୟା -ନଭି॒ଭୂୟା॑କାମୟନ୍ତ  ପ୍ର॒ଜାଂ -
ଵିଁ॑ନ୍ଦେମ॒ହୀତି॒  ତେ॑ -ଽଜୁହଵୁ -ସ୍ସି॒ଗ୍ ମ୍॒ହୀର॑ସି
ସୁପ୍ରଜା॒ଵନି॒ -ସ୍ସ୍ଵାହେତି॒  ତେ
ପ୍ର॒ଜାମ॑ଵିନ୍ଦନ୍ତ॒  ତେ  ପ୍ର॒ଜାଂ -ଵିଁ॒ତ୍ତ୍ଵା - [
ପ୍ର॒ଜାଂ -ଵିଁ॒ତ୍ତ୍ଵା ,ଅ॒କା॒ମ॒ୟ॒ନ୍ତ॒  ପ॒ଶୂନ୍ . ] 39

-ଽକା॑ମୟନ୍ତ  ପ॒ଶୂନ୍ . ଵି॑ନ୍ଦେମ॒ହୀତି॒  ତେ॑ -ଽଜୁହଵୁ -
ସ୍ସି॒ଗ୍ ମ୍॒ହୀର॑ସି  ରାୟସ୍ପୋଷ॒ଵନି॒ -ସ୍ସ୍ଵାହେତି॒
ତେ  ପ॒ଶୂନ॑ଵିନ୍ଦନ୍ତ॒  ତେ  ପ॒ଶୂନ୍ . ଵି॒ତ୍ତ୍ଵା -
ଽକା॑ମୟନ୍ତ  ପ୍ରତି॒ଷ୍ଠାଂ -ଵିଁ॑ନ୍ଦେମ॒ହୀତି॒  ତେ॑ -
ଽଜୁହଵୁ -ସ୍ସି॒ଗ୍ ମ୍॒ହୀ -ର॑ସ୍ୟାଦିତ୍ୟ॒ଵନି॒ -
ସ୍ସ୍ଵାହେତି॒  ତ  ଇ॒ମା -ମ୍ପ୍ର॑ତି॒ଷ୍ଠାମ॑ଵିନ୍ଦନ୍ତ॒  ତ
ଇ॒ମା -ମ୍ପ୍ର॑ତି॒ଷ୍ଠାଂ -ଵିଁ॒ତ୍ତ୍ଵା -ଽକା॑ମୟନ୍ତ
ଦେ॒ଵତା॑  ଆ॒ଶିଷ॒  ଉପେ॑ୟା॒ମେତି॒  ତେ॑ -ଽଜୁହଵୁ -ସ୍ସି॒ଗ୍ 
ମ୍॒ହୀର॒ସ୍ୟା  ଵ॑ହ  ଦେ॒ଵା -ନ୍ଦେ॑ଵୟ॒ତେ  [ ] 40

ୟଜ॑ମାନାୟ॒  ସ୍ଵାହେତି॒  ତେ  ଦେ॒ଵତା॑  ଆ॒ଶିଷ॒  ଉପା॑ୟ॒ -
ନ୍ପଞ୍ଚ॒  କୃତ୍ଵୋ॒  ଵ୍ୟାଘା॑ରୟତି॒  ପଞ୍ଚା᳚କ୍ଷରା
ପ॒ଙ୍କ୍ତିଃ  ପାଙ୍କ୍ତୋ॑  ୟ॒ଜ୍ଞୋ  ୟ॒ଜ୍ଞମେ॒ଵାଵ॑
ରୁନ୍ଧେ  ଽକ୍ଷ୍ଣ॒ୟା  ଵ୍ୟାଘା॑ରୟତି॒
ତସ୍ମା॑ଦକ୍ଷ୍ଣ॒ୟା  ପ॒ଶଵୋ -ଽଙ୍ଗା॑ନି॒  ପ୍ରହ॑ରନ୍ତି॒
ପ୍ରତି॑ଷ୍ଠିତ୍ୟୈ  ଭୂ॒ତେଭ୍ୟ॒ସ୍ତ୍ଵେତି॒
ସ୍ରୁଚ॒ମୁଦ୍ଗୃ॑ହ୍ଣାତି॒  ୟ  ଏ॒ଵ  ଦେ॒ଵା  ଭୂ॒ତାସ୍ତେଷା॒ -
ନ୍ତ -ଦ୍ଭା॑ଗ॒ଧେୟ॒ -ନ୍ତାନେ॒ଵ  ତେନ॑  ପ୍ରୀଣାତି॒
ପୌତୁ॑ଦ୍ରଵା -ନ୍ପରି॒ଧୀ -ନ୍ପରି॑  ଦଧାତ୍ୟେ॒ଷାଂ - [
ଦଧାତ୍ୟେ॒ଷାମ୍ , ଲୋ॒କାନାଂ॒ -ଵିଁଧୃ॑ତ୍ୟା ] 41

-ଲୋଁ॒କାନାଂ॒ -ଵିଁଧୃ॑ତ୍ୟା  ଅ॒ଗ୍ନେସ୍ତ୍ରୟୋ॒
ଜ୍ୟାୟାଗ୍ ମ୍॑ସୋ॒  ଭ୍ରାତ॑ର  ଆସ॒ -ନ୍ତେ  ଦେ॒ଵେଭ୍ୟୋ॑
ହ॒ଵ୍ୟଂ -ଵଁହ॑ନ୍ତଃ॒  ପ୍ରାମୀ॑ୟନ୍ତ॒  ସୋ᳚ -



ଽଗ୍ନିର॑ବିଭେଦି॒ତ୍ଥଂ -ଵାଁଵ  ସ୍ୟ  ଆର୍ତି॒ମା -
ଽରି॑ଷ୍ୟ॒ତୀତି॒  ସ  ନିଲା॑ୟତ॒  ସ  ୟାଂ -
ଵଁନ॒ସ୍ପତି॒ଷ୍ଵଵ॑ସ॒ତ୍ତା -ମ୍ପୂତୁ॑ଦ୍ରୌ॒
ୟାମୋଷ॑ଧୀଷୁ॒  ତାଗ୍ ମ୍  ସୁ॑ଗନ୍ଧି॒ତେଜ॑ନେ॒  ୟା -
ମ୍ପ॒ଶୁଷୁ॒  ତା -ମ୍ପେତ୍ଵ॑ସ୍ୟାନ୍ତ॒ରା  ଶୃଙ୍ଗେ॒  ତ -
ନ୍ଦେ॒ଵତାଃ॒  ପ୍ରୈଷ॑ମୈଚ୍ଛ॒ -ନ୍ତମନ୍ଵ॑ଵିନ୍ଦ॒ -ନ୍ତ -
ମ॑ବ୍ରୁଵ॒ - [-ମ॑ବ୍ରୁଵନ୍ନ୍ , ଉପ॑  ନ॒  ଆ ] 42

-ନ୍ନୁପ॑  ନ॒  ଆ  ଵ॑ର୍ତସ୍ଵ  ହ॒ଵ୍ୟ -ନ୍ନୋ॑  ଵ॒ହେତି॒  ସୋ᳚ -
ଽବ୍ରଵୀ॒ -ଦ୍ଵରଂ॑ -ଵୃଁଣୈ॒  ୟଦେ॒ଵ
ଗୃ॑ହୀ॒ତସ୍ୟାହୁ॑ତସ୍ୟ  ବହିଃପରି॒ଧି  ସ୍କନ୍ଦା॒ -
ତ୍ତନ୍ମେ॒  ଭ୍ରାତୃ॑ଣା -ମ୍ଭାଗ॒ଧେୟ॑ -ମସ॒ଦିତି॒  ତସ୍ମା॒ -
ଦ୍ୟ -ଦ୍ଗୃ॑ହୀ॒ତସ୍ୟା -ଽହୁ॑ତସ୍ୟ  ବହିଃପରି॒ଧି
ସ୍କନ୍ଦ॑ତି॒  ତେଷା॒ -ନ୍ତ -ଦ୍ଭା॑ଗ॒ଧେୟ॒ -ନ୍ତାନେ॒ଵ  ତେନ॑
ପ୍ରୀଣାତି॒  ସୋ॑ -ଽମନ୍ୟତା -ଽସ୍ଥ॒ନ୍ଵନ୍ତୋ॑  ମେ॒
ପୂର୍ଵେ॒  ଭ୍ରାତ॑ରଃ॒  ପ୍ରାମେ॑ଷତା॒ -ଽସ୍ଥାନି॑  ଶାତୟା॒
ଇତି॒  ସ  ୟା - [ସ  ୟାନି॑ , ] 43

-ନ୍ୟ॒ସ୍ଥାନ୍ୟଶା॑ତୟତ॒  ତ -ତ୍ପୂତୁ॑ଦ୍ର୍ଵ -ଭଵ॒ -
ଦ୍ୟନ୍ମା॒ଗ୍ ମ୍॒  ସମୁପ॑ମୃତ॒ -ନ୍ତ -ଦ୍ଗୁଲ୍ଗୁ॑ଲୁ॒
ୟଦେ॒ତାନ୍ -ଥ୍ସ॑ଭାଂ॒ରାନ୍ -ଥ୍ସ॒ -ମ୍ଭର॑ତ୍ୟ॒ଗ୍ନିମେ॒ଵ
ତ -ଥ୍ସମ୍ଭ॑ରତ୍ୟ॒ଗ୍ନେଃ  ପୁରୀ॑ଷ -ମ॒ସୀତ୍ୟା॑ହା॒ -
ଽଗ୍ନେର୍ ହ୍ୟେ॑ତ -ତ୍ପୁରୀ॑ଷଂ॒ -ୟଁ -ଥ୍ସ॑ମ୍ଭା॒ରା  ଅଥୋ॒
ଖଲ୍ଵା॑ହୁରେ॒ତେ  ଵାଵୈନ॒ -ନ୍ତେ  ଭ୍ରାତ॑ରଃ॒  ପରି॑  ଶେରେ॒
ୟ -ତ୍ପୌତୁ॑ଦ୍ରଵାଃ  ପରି॒ଧୟ॒  ଇତି॑  ॥  44 ॥
(ଵି॒ତ୍ତ୍ଵା  – ଦେ॑ଵୟ॒ତ  – ଏ॒ଷା  – ମ॑ବ୍ରୁଵ॒ନ୍  –
ୟାନି॒  – ଚତୁ॑ଶ୍ଚତ୍ଵାରିଗ୍ ମ୍ଶଚ୍ଚ ) (ଅ . 8)

ବ॒ଦ୍ଧମଵ॑  ସ୍ୟତି  ଵରୁଣପା॒ଶାଦେ॒ଵୈନେ॑  ମୁଞ୍ଚତି॒
ପ୍ରଣେ॑ନେକ୍ତି॒  ମେଦ୍ଧ୍ୟେ॑  ଏ॒ଵୈନେ॑  କରୋତି
ସାଵିତ୍ରି॒ୟର୍ଚା  ହୁ॒ତ୍ଵା  ହ॑ଵି॒ର୍ଧାନେ॒  ପ୍ର
ଵ॑ର୍ତୟତି  ସଵି॒ତୃପ୍ର॑ସୂତ  ଏ॒ଵୈନେ॒  ପ୍ର  ଵ॑ର୍ତୟତି॒
ଵରୁ॑ଣୋ॒  ଵା  ଏ॒ଷ  ଦୁ॒ର୍ଵାଗୁ॑ଭ॒ୟତୋ॑  ବ॒ଦ୍ଧୋ  ୟଦକ୍ଷ॒ -
ସ୍ସ  ୟଦୁ॒ -ଥ୍ସର୍ଜେ॒ -ଦ୍ୟଜ॑ମାନସ୍ୟ  ଗୃ॒ହା -
ନ॒ଭ୍ୟୁଥ୍ସ॑ର୍ଜେ -ଥ୍ସୁ॒ଵାଗ୍ଦେ॑ଵ॒  ଦୁର୍ୟା॒ଗ୍ ମ୍॒  ଆ
ଵ॒ଦେତ୍ୟା॑ହ  ଗୃ॒ହା  ଵୈ  ଦୁର୍ୟା॒ -ଶ୍ଶାନ୍ତ୍ୟୈ॒  ପ - [
ଦୁର୍ୟା॒ -ଶ୍ଶାନ୍ତ୍ୟୈ॒  ପତ୍ନୀ᳚ , ଉପା॑ନକ୍ତି॒ ] 45

-ତ୍ନ୍ୟୁପା॑ନକ୍ତି॒  ପତ୍ନୀ॒  ହି  ସର୍ଵ॑ସ୍ୟ  ମି॒ତ୍ର -
ମ୍ମି॑ତ୍ର॒ତ୍ଵାୟ॒  ୟଦ୍ଵୈ  ପତ୍ନୀ॑  ୟ॒ଜ୍ଞସ୍ୟ॑
କ॒ରୋତି॑  ମିଥୁ॒ନ -ନ୍ତଦଥୋ॒  ପତ୍ନି॑ୟା  ଏ॒ଵୈଷ



ୟ॒ଜ୍ଞସ୍ୟା᳚ -ନ୍ଵାର॒ଭୋଂ -ଽନ॑ଵଚ୍ଛିତ୍ତ୍ୟୈ॒
ଵର୍ତ୍ମ॑ନା॒  ଵା  ଅ॒ନ୍ଵିତ୍ୟ॑  ୟ॒ଜ୍ଞଗ୍ ମ୍  ରକ୍ଷାଗ୍ 
ମ୍॑ସି  ଜିଘାଗ୍ ମ୍ସନ୍ତି  ଵୈଷ୍ଣ॒ଵୀଭ୍ୟା॑ମୃ॒ଗ୍ଭ୍ୟାଂ -
ଵଁର୍ତ୍ମ॑ନୋ  ର୍ଜୁହୋତି  ୟ॒ଜ୍ଞୋ  ଵୈ
ଵିଷ୍ଣୁ॑ର୍ୟ॒ଜ୍ଞାଦେ॒ଵ  ରକ୍ଷା॒ଗ୍॒ସ୍ୟପ॑  ହନ୍ତି॒
ୟଦ॑ଦ୍ଧ୍ଵ॒ର୍ୟୁ -ର॑ନ॒ଗ୍ନା -ଵାହୁ॑ତି -ଞ୍ଜୁହୁ॒ୟା -
ଦ॒ନ୍ଧୋ᳚ -ଽଦ୍ଧ୍ଵ॒ର୍ୟୁ -ସ୍ସ୍ୟା॒ -ଦ୍ରକ୍ଷାଗ୍ ମ୍॑ସି
ୟ॒ଜ୍ଞଗ୍ ମ୍  ହ॑ନ୍ୟୁ॒ର୍॒ - [ୟ॒ଜ୍ଞଗ୍ ମ୍  ହ॑ନ୍ୟୁଃ ,
ହିର॑ଣ୍ୟ -ମୁ॒ପାସ୍ୟ॑ ] 46

-ହିର॑ଣ୍ୟ -ମୁ॒ପାସ୍ୟ॑  ଜୁହୋତ୍ୟଗ୍ନି॒ଵତ୍ୟେ॒ଵ
ଜୁ॑ହୋତି॒  ନାନ୍ଧୋ᳚ -ଽଦ୍ଧ୍ଵ॒ର୍ୟୁର୍ଭଵ॑ତି॒  ନ
ୟ॒ଜ୍ଞଗ୍ ମ୍  ରକ୍ଷାଗ୍ ମ୍॑ସି  ଘ୍ନନ୍ତି॒  ପ୍ରାଚୀ॒
ପ୍ରେତ॑ମଦ୍ଧ୍ଵ॒ର -ଙ୍କ॒ଲ୍ପୟ॑ନ୍ତୀ॒  ଇତ୍ୟା॑ହ
ସୁଵ॒ର୍ଗମେ॒ଵୈନେ॑  ଲୋ॒କ -ଙ୍ଗ॑ମୟ॒ତ୍ୟତ୍ର॑  ରମେଥାଂ॒ -
ଵଁର୍ ଷ୍ମ॑ -ନ୍ପୃଥି॒ଵ୍ୟା  ଇତ୍ୟା॑ହ॒  ଵର୍ ଷ୍ମ॒  ହ୍ୟେ॑ତ -
ତ୍ପୃ॑ଥି॒ଵ୍ୟା  ୟ -ଦ୍ଦେ॑ଵ॒ୟଜ॑ନ॒ଗ୍ ମ୍॒  ଶିରୋ॒  ଵା  ଏ॒ତ -
ଦ୍ୟ॒ଜ୍ଞସ୍ୟ॒  ୟଦ୍ଧ॑ଵି॒ର୍ଧାନ॑ -ନ୍ଦି॒ଵୋ  ଵା॑
ଵିଷ୍ଣଵୁ॒ତ  ଵା॑  ପୃଥି॒ଵ୍ୟା  [ପୃଥି॒ଵ୍ୟାଃ ,
ଇତ୍ୟା॒ଶୀର୍ପ॑ଦୟ॒ର୍ଚା ] 47

ଇତ୍ୟା॒ଶୀର୍ପ॑ଦୟ॒ର୍ଚା  ଦକ୍ଷି॑ଣସ୍ୟ  ହଵି॒ର୍ଧାନ॑ସ୍ୟ
ମେ॒ଥୀ -ନ୍ନି  ହ॑ନ୍ତି  ଶୀର୍ ଷ॒ତ  ଏ॒ଵ  ୟ॒ଜ୍ଞସ୍ୟ॒  ୟଜ॑ମାନ
ଆ॒ଶିଷୋ -ଽଵ॑  ରୁନ୍ଧେ  ଦ॒ଣ୍ଡୋ  ଵା  ଔ॑ପ॒ରସ୍ତୃ॒ତୀୟ॑ସ୍ୟ
ହଵି॒ର୍ଧାନ॑ସ୍ୟ  ଵଷଟ୍କା॒ରେ -ଣାକ୍ଷ॑ -ମଚ୍ଛିନ॒ -ଦ୍ୟତ୍ -
ତୃ॒ତୀୟ॑ -ଞ୍ଛ॒ଦିର୍ -ହ॑ଵି॒ର୍ଧାନ॑ୟୋ -ରୁଦାହ୍ରି॒ୟତେ॑
ତୃ॒ତୀୟ॑ସ୍ୟ  ହଵି॒ର୍ଧାନ॒ସ୍ୟାଵ॑ରୁଦ୍ଧ୍ୟୈ॒  ଶିରୋ॒
ଵା  ଏ॒ତ -ଦ୍ୟ॒ଜ୍ଞସ୍ୟ॒  ୟଦ୍ଧ॑ଵି॒ର୍ଧାନଂ॒ -ଵିଁଷ୍ଣୋ॑
ର॒ରାଟ॑ମସି॒  ଵିଷ୍ଣୋଃ᳚  ପୃ॒ଷ୍ଠମ॒ସୀତ୍ୟା॑ହ॒
ତସ୍ମା॑ଦେତାଵ॒ଦ୍ଧା  ଶିରୋ॒  ଵିଷ୍ୟୂ॑ତଂ॒ -ଵିଁଷ୍ଣୋ॒ -
ସ୍ସ୍ୟୂର॑ସି॒  ଵିଷ୍ଣୋ᳚ର୍ଧ୍ରୁ॒ଵମ॒ସୀତ୍ୟା॑ହ
ଵୈଷ୍ଣ॒ଵଗ୍ ମ୍  ହି  ଦେ॒ଵତ॑ୟା  ହଵି॒ର୍ଧାନଂ॒ -ୟଁ -
ମ୍ପ୍ର॑ଥ॒ମ -ଙ୍ଗ୍ର॒ନ୍ଥି -ଙ୍ଗ୍ର॑ଥ୍ନୀ॒ୟାଦ୍ୟ -ତ୍ତ -ନ୍ନ
ଵି॑ସ୍ର॒ଗ୍ ମ୍॒  ସୟେ॒ଦମେ॑ହେନାଦ୍ଧ୍ଵ॒ର୍ୟୁଃ
ପ୍ରମୀ॑ୟେତ॒  ତସ୍ମା॒ -ଥ୍ସ  ଵି॒ସ୍ରସ୍ୟଃ॑  ॥  48 ॥
(ପତ୍ନୀ॑  -ହନ୍ୟୁ -ର୍ଵା  ପୃଥି॒ଵ୍ୟା -ଵିଷ୍ୟୂ॑ତଂ॒ -
ଵିଁଷ୍ଣୋଃ॒ -ଷଡ୍ଵିଗ୍ ମ୍॑ଶତିଶ୍ଚ ) (ଅ . 9)

ଦେ॒ଵସ୍ୟ॑  ତ୍ଵା  ସଵି॒ତୁଃ  ପ୍ର॑ସ॒ଵ  ଇତ୍ୟଭ୍ରି॒ମା
ଦ॑ତ୍ତେ॒  ପ୍ରସୂ᳚ତ୍ୟା  ଅ॒ଶ୍ଵିନୋ᳚
ର୍ବା॒ହୁଭ୍ୟା॒ମିତ୍ୟା॑ହା॒ଶ୍ଵିନୌ॒  ହି



ଦେ॒ଵାନା॑ମଦ୍ଧ୍ଵ॒ର୍ୟୂ  ଆସ୍ତା᳚ -ମ୍ପୂ॒ଷ୍ଣୋ
ହସ୍ତା᳚ଭ୍ୟା॒ମିତ୍ୟା॑ହ॒  ୟତ୍ୟୈ॒  ଵଜ୍ର॑  ଇଵ॒  ଵା  ଏ॒ଷା
ୟଦଭ୍ରି॒ରଭ୍ରି॑ରସି॒  ନାରି॑ର॒ସୀତ୍ୟା॑ହ॒  ଶାନ୍ତ୍ୟୈ॒
କାଣ୍ଡେ॑  କାଣ୍ଡେ॒  ଵୈ  କ୍ରି॒ୟମା॑ଣେ  ୟ॒ଜ୍ଞଗ୍ ମ୍
ରକ୍ଷାଗ୍ ମ୍॑ସି  ଜିଘାଗ୍ ମ୍ସନ୍ତି॒  ପରି॑ଲିଖିତ॒ଗ୍ ମ୍॒
ରକ୍ଷଃ॒  ପରି॑ଲିଖିତା॒  ଅରା॑ତୟ॒  ଇତ୍ୟା॑ହ॒  ରକ୍ଷ॑ସା॒ -
ମପ॑ହତ୍ୟା  [ରକ୍ଷ॑ସା॒ -ମପ॑ହତ୍ୟୈ , ଇ॒ଦମ॒ହଗ୍ ମ୍ ] 49

ଇ॒ଦମ॒ହଗ୍ ମ୍  ରକ୍ଷ॑ସୋ  ଗ୍ରୀ॒ଵା  ଅପି॑  କୃନ୍ତାମି॒  ୟୋ᳚ -
ଽସ୍ମା -ନ୍ଦ୍ଵେଷ୍ଟି॒  ୟ -ଞ୍ଚ॑  ଵ॒ୟ -ନ୍ଦ୍ଵି॒ଷ୍ମ
ଇତ୍ୟା॑ହ॒  ଦ୍ଵୌ  ଵାଵ  ପୁରୁ॑ଷୌ॒  ୟ -ଞ୍ଚୈ॒ଵ  ଦ୍ଵେଷ୍ଟି॒
ୟଶ୍ଚୈ॑ନ॒ -ନ୍ଦ୍ଵେଷ୍ଟି॒  ତୟୋ॑ -ରେ॒ଵା -ଽନ॑ନ୍ତରାୟ -
ଙ୍ଗ୍ରୀ॒ଵାଃ  କୃ॑ନ୍ତତି  ଦି॒ଵେ  ତ୍ଵା॒ -ଽନ୍ତରି॑କ୍ଷାୟ
ତ୍ଵା  ପୃଥି॒ଵ୍ୟୈ  ତ୍ଵେତ୍ୟା॑ହୈ॒ଭ୍ୟ  ଏ॒ଵୈନାଂ᳚ -
ଲୋଁ॒କେଭ୍ୟଃ॒  ପ୍ରୋକ୍ଷ॑ତି  ପ॒ରସ୍ତା॑ -ଦ॒ର୍ଵାଚୀ॒ -
ମ୍ପ୍ରୋକ୍ଷ॑ତି॒  ତସ୍ମା᳚ - [ତସ୍ମା᳚ତ୍ , ପ॒ରସ୍ତା॑ -] 50

-ତ୍ପ॒ରସ୍ତା॑ -ଦ॒ର୍ଵାଚୀ᳚ -ମ୍ମନୁ॒ଷ୍ୟା॑  ଊର୍ଜ॒ମୁପ॑
ଜୀଵନ୍ତି  କ୍ରୂ॒ରମି॑ଵ॒  ଵା  ଏ॒ତ -ତ୍କ॑ରୋତି॒  ୟ -
ତ୍ଖନ॑ତ୍ୟ॒ପୋ -ଽଵ॑  ନୟତି॒  ଶାନ୍ତ୍ୟୈ॒  ୟଵ॑ମତୀ॒ରଵ॑
ନୟ॒ତ୍ୟୂର୍ଗ୍ଵୈ  ୟଵ॒  ଊର୍ଗୁ॑ଦୁ॒ବଂର॑
ଊ॒ର୍ଜୈଵୋର୍ଜ॒ଗ୍ ମ୍॒  ସମ॑ର୍ଧୟତି॒  ୟଜ॑ମାନେନ॒
ସମ୍ମି॒ତୌଦୁ॑ବଂରୀ  ଭଵତି॒  ୟାଵା॑ନେ॒ଵ
ୟଜ॑ମାନ॒ସ୍ତାଵ॑ତୀ -ମେ॒ଵାସ୍ମି॒ -ନ୍ନୂର୍ଜ॑ -ନ୍ଦଧାତି
ପିତୃ॒ଣାଗ୍ ମ୍  ସଦ॑ନମ॒ସୀତି॑  ବ॒ର୍॒ହିରଵ॑  ସ୍ତୃଣାତି
ପିତୃଦେଵ॒ତ୍ୟା᳚ (1॒ )ଗ୍ଗ୍॒ - [ପିତୃଦେଵ॒ତ୍ୟା᳚ମ୍ ,
ହ୍ୟେ॑ତ -ଦ୍ୟନ୍ନିଖା॑ତଂ॒ -] 51

-ହ୍ୟେ॑ତ -ଦ୍ୟନ୍ନିଖା॑ତଂ॒ -ୟଁ -ଦ୍ବ॒ର୍॒ହି -ରନ॑ଵସ୍ତୀର୍ୟ
ମିନୁ॒ୟା -ତ୍ପି॑ତୃଦେଵ॒ତ୍ୟା॑  ନିଖା॑ତା  ସ୍ୟା -
ଦ୍ବ॒ର୍॒ହି -ର॑ଵ॒ସ୍ତୀର୍ୟ॑  ମିନୋତ୍ୟ॒ସ୍ୟା -ମେ॒ଵୈନା᳚ -
ମ୍ମିନୋ॒ତ୍ୟଥୋ᳚  ସ୍ଵା॒ରୁହ॑ -ମେ॒ଵୈନା᳚ -ଙ୍କରୋ॒ତ୍ୟୁ -
ଦ୍ଦିଵଗ୍ଗ୍॑  ସ୍ତଭା॒ନା -ଽଽନ୍ତରି॑କ୍ଷ -
ମ୍ପୃ॒ଣେତ୍ୟା॑ହୈ॒ଷାଂ -ଲୋଁ॒କାନାଂ॒ -ଵିଁଧୃ॑ତ୍ୟୈ
ଦ୍ୟୁତା॒ନସ୍ତ୍ଵା॑  ମାରୁ॒ତୋ  ମି॑ନୋ॒ତ୍ଵିତ୍ୟା॑ହ
ଦ୍ୟୁତା॒ନୋ  ହ॑  ସ୍ମ॒  ଵୈ  ମା॑ରୁ॒ତୋ  ଦେ॒ଵାନା॒ -
ମୌଦୁ॑ବଂରୀ -ମ୍ମିନୋତି॒  ତେନୈ॒ଵୈ - [ତେନୈ॒ଵ , ଏ॒ନା॒ -
ମ୍ମି॒ନୋ॒ତି॒  ବ୍ର॒ହ୍ମ॒ଵନି॑ -ନ୍ତ୍ଵା ] 52

-ନା᳚ -ମ୍ମିନୋତି  ବ୍ରହ୍ମ॒ଵନି॑ -ନ୍ତ୍ଵା
କ୍ଷତ୍ର॒ଵନି॒ମିତ୍ୟା॑ହ  ୟଥାୟ॒ଜୁରେ॒ଵୈତ -ଦ୍ଘୃ॒ତେନ॑



ଦ୍ୟାଵାପୃଥିଵୀ॒  ଆ  ପୃ॑ଣେଥା॒ମିତ୍ୟୌଦୁ॑ବଂର୍ୟା -
ଞ୍ଜୁହୋତି॒  ଦ୍ୟାଵା॑ପୃଥି॒ଵୀ  ଏ॒ଵ  ରସେ॑ନାନକ୍ତ୍ୟା॒ -
ନ୍ତମ॒ନ୍ଵ -ଵ॑ସ୍ରାଵୟତ୍ୟା॒ନ୍ତମେ॒ଵ  ୟଜ॑ମାନ॒ -
ନ୍ତେଜ॑ସା -ନକ୍ତ୍ୟୈ॒ନ୍ଦ୍ରମ॒ସୀତି॑  ଛ॒ଦିରଧି॒  ନି
ଦ॑ଧାତ୍ୟୈ॒ନ୍ଦ୍ରଗ୍ ମ୍  ହି  ଦେ॒ଵତ॑ୟା॒  ସଦୋ॑
ଵିଶ୍ଵଜ॒ନସ୍ୟ॑  ଛା॒ୟେତ୍ୟା॑ହ  ଵିଶ୍ଵଜ॒ନସ୍ୟ॒
ହ୍ୟେ॑ଷା  ଛା॒ୟା  ୟ -ଥ୍ସଦୋ॒  ନଵ॑ଛଦି॒  [ନଵ॑ଛଦି ,
ତେଜ॑ସ୍କାମସ୍ୟ ] 53

ତେଜ॑ସ୍କାମସ୍ୟ  ମିନୁୟା -ତ୍ତ୍ରି॒ଵୃତା॒  ସ୍ତୋମେ॑ନ॒
ସମ୍ମି॑ତ॒ -ନ୍ତେଜ॑ସ୍ତ୍ରି॒ଵୃ -ତ୍ତେ॑ଜ॒ସ୍ଵ୍ୟେ॑ଵ
ଭ॑ଵ॒ -ତ୍ୟେକା॑ଦଶ -ଛଦୀନ୍ଦ୍ରି॒ୟକା॑ମ॒ -
ସ୍ୟୈକା॑ଦଶାକ୍ଷରା  ତ୍ରି॒ଷ୍ଟୁଗି॑ନ୍ଦ୍ରି॒ୟ -
ନ୍ତ୍ରି॒ଷ୍ଟୁଗି॑ନ୍ଦ୍ରିୟା॒ଵ୍ୟେ॑ଵ  ଭ॑ଵତି॒
ପଞ୍ଚ॑ଦଶଛଦି॒  ଭ୍ରାତୃ॑ଵ୍ୟଵତଃ  ପଞ୍ଚଦ॒ଶୋ  ଵଜ୍ରୋ॒
ଭ୍ରାତୃ॑ଵ୍ୟାଭିଭୂତ୍ୟୈ  ସ॒ପ୍ତଦ॑ଶଛଦି
ପ୍ର॒ଜାକା॑ମସ୍ୟ  ସପ୍ତଦ॒ଶଃ  ପ୍ର॒ଜାପ॑ତିଃ
ପ୍ର॒ଜାପ॑ତେ॒ରାପ୍ତ୍ୟା॒  ଏକ॑ଵିଗ୍ ମ୍ଶତିଛଦି
ପ୍ରତି॒ଷ୍ଠାକା॑ମ -ସ୍ୟୈକଵି॒ଗ୍ ମ୍॒ଶ -ସ୍ସ୍ତୋମା॑ନା -
ମ୍ପ୍ରତି॒ଷ୍ଠା  ପ୍ରତି॑ଷ୍ଠିତ୍ୟା  ଉ॒ଦରଂ॒ -ଵୈଁ  ସଦ॒
ଊର୍ଗୁ॑ଦୁ॒ବଂରୋ॑  ମଦ୍ଧ୍ୟ॒ତ  ଔଦୁ॑ବଂରୀ -ମ୍ମିନୋତି
ମଦ୍ଧ୍ୟ॒ତ  ଏ॒ଵ  ପ୍ର॒ଜାନା॒ମୂର୍ଜ॑ -ନ୍ଦଧାତି॒  ତସ୍ମା᳚ - [
ତସ୍ମା᳚ତ୍ , ମ॒ଦ୍ଧ୍ୟ॒ତ  ଊ॒ର୍ଜା ] 54

-ନ୍ମଦ୍ଧ୍ୟ॒ତ  ଊ॒ର୍ଜା  ଭୁ॑ଞ୍ଜତେ  ୟଜମାନଲୋ॒କେ  ଵୈ
ଦକ୍ଷି॑ଣାନି  ଛ॒ଦୀଗ୍ ମ୍ଷି॑  ଭ୍ରାତୃଵ୍ୟଲୋ॒କ
ଉତ୍ତ॑ରାଣି॒  ଦକ୍ଷି॑ଣା॒ନ୍ୟୁତ୍ତ॑ରାଣି  କରୋତି॒
ୟଜ॑ମାନ -ମେ॒ଵା -ୟ॑ଜମାନା॒ଦୁତ୍ତ॑ର -ଙ୍କରୋତି॒  ତସ୍ମା॒ -
ଦ୍ୟଜ॑ମା॒ନୋ -ଽୟ॑ଜମାନା॒ଦୁତ୍ତ॑ରୋ  ଽନ୍ତର୍ଵ॒ର୍ତାନ୍
କ॑ରୋତି॒  ଵ୍ୟାଵୃ॑ତ୍ତ୍ୟୈ॒  ତସ୍ମା॒ଦର॑ଣ୍ୟ -ମ୍ପ୍ର॒ଜା
ଉପ॑  ଜୀଵନ୍ତି॒  ପରି॑  ତ୍ଵା  ଗିର୍ଵଣୋ॒  ଗିର॒  ଇତ୍ୟା॑ହ
ୟଥାୟ॒ଜୁରେ॒ଵୈତଦିନ୍ଦ୍ର॑ସ୍ୟ॒  ସ୍ୟୂର॒ସୀନ୍ଦ୍ର॑ସ୍ୟ
ଧ୍ରୁ॒ଵମ॒ସୀତ୍ୟା॑ହୈ॒ନ୍ଦ୍ରଗ୍ ମ୍  ହି  ଦେ॒ଵତ॑ୟା॒
ସଦୋ॒  ୟ -ମ୍ପ୍ର॑ଥ॒ମ -ଙ୍ଗ୍ର॒ନ୍ଥି -ଙ୍ଗ୍ର॑ଥ୍ନୀ॒ୟାଦ୍ୟ -
ତ୍ତ -ନ୍ନ  ଵି॑ସ୍ର॒ଗ୍ ମ୍॒  ସୟେ॒ଦମେ॑ହେନାଦ୍ଧ୍ଵ॒ର୍ୟୁଃ
ପ୍ରମୀ॑ୟେତ॒  ତସ୍ମା॒ -ଥ୍ସ  ଵି॒ସ୍ରସ୍ୟଃ॑  ॥  55 ॥
(ଅପ॑ହତ୍ୟୈ॒  – ତସ୍ମା᳚ତ୍  – ପିତୃଦେଵ॒ତ୍ୟଂ॑  –
ତେନୈ॒ଵ  – ନଵ॑ଛଦି॒  – ତସ୍ମା॒ଥ୍  – ସଦଃ॒  – ପଞ୍ଚ॑ଦଶ  ଚ ) (
ଅ . 10)



ଶିରୋ॒  ଵା  ଏ॒ତ -ଦ୍ୟ॒ଜ୍ଞସ୍ୟ॒  ୟଦ୍ଧ॑ଵି॒ର୍ଧାନ॑ -
ମ୍ପ୍ରା॒ଣା  ଉ॑ପର॒ଵା  ହ॑ଵି॒ର୍ଧାନେ॑  ଖାୟନ୍ତେ॒
ତସ୍ମା᳚ -ଚ୍ଛୀ॒ର୍॒ଷ -ନ୍ପ୍ରା॒ଣା  ଅ॒ଧସ୍ତା᳚ -
ତ୍ଖାୟନ୍ତେ॒  ତସ୍ମା॑ -ଦ॒ଧସ୍ତା᳚ -ଚ୍ଛୀ॒ର୍ ଷ୍ଣଃ
ପ୍ରା॒ଣା  ର॑କ୍ଷୋ॒ହଣୋ॑  ଵଲଗ॒ହନୋ॑  ଵୈଷ୍ଣ॒ଵା -
ନ୍ଖ॑ନା॒ମୀତ୍ୟା॑ହ  ଵୈଷ୍ଣ॒ଵା  ହି  ଦେ॒ଵତ॑ୟୋପର॒ଵା
ଅସୁ॑ରା॒  ଵୈ  ନି॒ର୍ୟନ୍ତୋ॑  ଦେ॒ଵାନା᳚ -ମ୍ପ୍ରା॒ଣେଷୁ॑
ଵଲ॒ଗା -ନ୍ନ୍ୟ॑ଖନ॒ -ନ୍ତା -ନ୍ବା॑ହୁମା॒ତ୍ରେ -
ଽନ୍ଵ॑ଵିନ୍ଦ॒ -ନ୍ତସ୍ମା᳚ -ଦ୍ବାହୁମା॒ତ୍ରାଃ  ଖା॑ୟନ୍ତ
ଇ॒ଦମ॒ହ -ନ୍ତଂ -ଵଁ॑ଲ॒ଗ -ମୁଦ୍ଵ॑ପାମି॒  [ ] 56

ୟ -ନ୍ନ॑ -ସ୍ସମା॒ନୋ  ୟମସ॑ମାନୋ  ନିଚ॒ଖାନେତ୍ୟା॑ହ॒  ଦ୍ଵୌ
ଵାଵ  ପୁରୁ॑ଷୌ॒  ୟଶ୍ଚୈ॒ଵ  ସ॑ମା॒ନୋ  ୟଶ୍ଚାସ॑ମାନୋ॒
ୟମେ॒ଵାସ୍ମୈ॒  ତୌ  ଵ॑ଲ॒ଗ -ନ୍ନି॒ଖନ॑ତ॒ସ୍ତ -
ମେ॒ଵୋଦ୍ଵ॑ପତି॒  ସନ୍ତୃ॑ଣତ୍ତି॒  ତସ୍ମା॒ -
ଥ୍ସନ୍ତୃ॑ଣ୍ଣା  ଅନ୍ତର॒ତଃ  ପ୍ରା॒ଣା  ନ  ସ -ମ୍ଭି॑ନତ୍ତି॒
ତସ୍ମା॒ -ଦସ॑ଭିନ୍ନ୍ନାଃ  ପ୍ରା॒ଣା  ଅ॒ପୋ -ଽଵ॑  ନୟତି॒
ତସ୍ମା॑ -ଦା॒ର୍ଦ୍ରା  ଅ॑ନ୍ତର॒ତଃ  ପ୍ରା॒ଣା  ୟଵ॑ମତୀ॒ -ରଵ॑
ନୟ॒ - [-ରଵ॑  ନୟତି , ଊର୍ଗ୍ଵୈ ] 57

-ତ୍ୟୂର୍ଗ୍ଵୈ  ୟଵଃ॑  ପ୍ରା॒ଣା  ଉ॑ପର॒ଵାଃ
ପ୍ରା॒ଣେଷ୍ଵେ॒ଵୋର୍ଜ॑ -ନ୍ଦଧାତି  ବ॒ର୍॒ହିରଵ॑
ସ୍ତୃଣାତି॒  ତସ୍ମା᳚ଲ୍ଲୋମ॒ଶା  ଅ॑ନ୍ତର॒ତଃ  ପ୍ରା॒ଣା
ଆଜ୍ୟେ॑ନ॒  ଵ୍ୟାଘା॑ରୟତି॒  ତେଜୋ॒  ଵା  ଆଜ୍ୟ॑ -ମ୍ପ୍ରା॒ଣା
ଉ॑ପର॒ଵାଃ  ପ୍ରା॒ଣେଷ୍ଵେ॒ଵ  ତେଜୋ॑  ଦଧାତି॒  ହନୂ॒  ଵା
ଏ॒ତେ  ୟ॒ଜ୍ଞସ୍ୟ॒  ୟଦ॑ଧି॒ଷଵ॑ଣେ॒  ନ  ସ -ନ୍ତୃ॑ଣ॒ତ୍ତ୍ୟ
ସ॑ତୃଂଣ୍ଣେ॒  ହି  ହନୂ॒  ଅଥୋ॒  ଖଲୁ॑  ଦୀର୍ଘସୋ॒ମେ
ସ॒ତୃନ୍ଦ୍ୟେ॒  ଧୃତ୍ୟୈ॒  ଶିରୋ॒  ଵା  ଏ॒ତ -ଦ୍ୟ॒ଜ୍ଞସ୍ୟ॒
ୟଦ୍ଧ॑ଵି॒ର୍ଧାନ॑ - [ୟଦ୍ଧ॑ଵି॒ର୍ଧାନ᳚ମ୍ , ପ୍ରା॒ଣା
ଉ॑ପର॒ଵା  ହନୂ॑ ] 58

-ମ୍ପ୍ରା॒ଣା  ଉ॑ପର॒ଵା  ହନୂ॑  ଅଧି॒ଷଵ॑ଣେ  ଜି॒ହ୍ଵା
ଚର୍ମ॒  ଗ୍ରାଵା॑ଣୋ॒  ଦନ୍ତା॒  ମୁଖ॑ମାହଵ॒ନୀୟୋ॒
ନାସି॑କୋ -ତ୍ତରଵେ॒ଦି -ରୁ॒ଦର॒ଗ୍ ମ୍॒  ସଦୋ॑  ୟ॒ଦା  ଖଲୁ॒
ଵୈ  ଜି॒ହ୍ଵୟା॑  ଦ॒ଥ୍ସ୍ଵଧି॒  ଖାଦ॒ତ୍ୟଥ॒  ମୁଖ॑ -
ଙ୍ଗଚ୍ଛତି  ୟ॒ଦା  ମୁଖ॒ -ଙ୍ଗଚ୍ଛ॒ତ୍ୟଥୋ॒ଦର॑ -ଙ୍ଗଚ୍ଛତି॒
ତସ୍ମା᳚ଦ୍ଧଵି॒ର୍ଧାନେ॒  ଚର୍ମ॒ନ୍ନଧି॒
ଗ୍ରାଵ॑ଭିରଭି॒ଷୁତ୍ୟା॑ -ଽଽହଵ॒ନୀୟେ॑  ହୁ॒ତ୍ଵା
ପ୍ର॒ତ୍ୟଞ୍ଚଃ॑  ପ॒ରେତ୍ୟ॒  ସଦ॑ସି  ଭକ୍ଷୟନ୍ତି॒  ୟୋ  ଵୈ
ଵି॒ରାଜୋ॑  ୟଜ୍ଞମୁ॒ଖେ  ଦୋହଂ॒ -ଵେଁଦ॑  ଦୁ॒ହ  ଏ॒ଵୈ
ନା॑ମି॒ୟଂ -ଵୈଁ  ଵି॒ରା -ଟ୍ତସ୍ୟୈ॒  ତ୍ଵକ୍ଚର୍ମୋଧୋ॑ -



ଽଧି॒ଷଵ॑ଣେ॒  ସ୍ତନା॑  ଉପର॒ଵା  ଗ୍ରାଵା॑ଣୋ  ଵ॒ଥ୍ସା
ଋ॒ତ୍ଵିଜୋ॑  ଦୁହନ୍ତି॒  ସୋମଃ॒  ପୟୋ॒  ୟ  ଏ॒ଵଂ -ଵେଁଦ॑  ଦୁ॒ହ
ଏ॒ଵୈନା᳚ମ୍  ॥  59 ॥
(ଵ॒ପା॒ମି॒ -ୟଵ॑ମତୀ॒ରଵ॑  ନୟତି -ହଵି॒ର୍ଧାନ॑ -ମେ॒ଵ -
ତ୍ରୟୋ॑ଵିଗ୍ ମ୍ଶତିଶ୍ଚ ) (ଅ . 11)

(ୟଦୁ॒ଭୌ  – ଦେ॑ଵାସୁ॒ରାଃ  ମି॒ଥ  – ସ୍ତେଷାଗ୍ ମ୍॑  –
ସୁଵ॒ର୍ଗଂ  – ୟଁଦ୍ଵା  ଅନୀ॑ଶାନଃ  – ପୁ॒ରୋହ॑ଵିଷି॒  –
ତେଭ୍ୟଃ॒  – ସୋତ୍ତ॑ରଵେ॒ଦି  – ର୍ବ॒ଦ୍ଧନ୍  – ଦେ॒ଵସ୍ୟା -
ଽଭ୍ରିଂ॒ -ଵଁଜ୍ରଃ  – ଶିରୋ॒  ଵା  – ଏକା॑ଦଶ  )

(ୟଦୁ॒ଭା  – ଵିତ୍ୟା॑ହ  ଦେ॒ଵାନାଂ᳚  – ୟଁ॒ଜ୍ଞୋ
ଦେ॒ଵେଭ୍ୟୋ॒  – ନ  ରଥା॑ୟ॒  – ୟଜ॑ମାନାୟ  –
ପ॒ରସ୍ତା॑ଦ॒ର୍ଵାଚୀ॒  – ନ୍ନଵ॑  ପଞ୍ଚା॒ଶତ୍ )

(ୟଦୁ॒ଭୌ , ଦୁ॒ହ  ଏ॒ଵୈନା᳚ମ୍ )

॥  ହରିଃ॑  ଓମ୍  ॥
॥  କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟାଂ
ଷଷ୍ଠକାଣ୍ଡେ  ଦ୍ଵିତୀୟଃ  ପ୍ରଶ୍ନ -ସ୍ସମାପ୍ତଃ  ॥

